
АХСГИАГ ФАРСТА

НОМЕРÆН

ДÆ ХУÆРЗТÆ ДОНМÆ МА КАЛÆ ÆМА ФÆСМОЙНАГ НÆ УОДЗÆНÆ!..
ЦИХИТИ Маирбег (1927-2004) актер, режиссер, Уæрæсей аййевæдти 

æскъуæлхт архайæг: «Багъæуай кæнун гъæуй, нæ фидтæлтæй нин 
ци культурæ байзадæй, уой уедæгтæ. Театрдзау сценæбæл гъæуама 
уина рæстæги тухамæлттæ æма цардарæзти сагъæстæй хайгин 
кæна адæймаги. Айдагъдæр уони бон æй историй номæй дзорун, адæми 
бæлдитæ исæнхæст кæнун...»

Аргъ 1 туман№43 (822) 2021 анзи 27 ноябрь – геуæргобай мæйæ 

Иристони уæхæн къум, 
уæхæн риндзæ нæййес, æма 
Æфхуæрдти Солæмани фурт 
Хæсанай æверхъау карни ка-
дæнгæ кæми нæ райгъустæй; 
нæ хуæнхбæсти, нæ будур-
ти цæргутæй ба, æвæдзи,  
æстæнмæ разиндзæнæй уæ-
хæн адæймаг, кæци нæ фегъ-
устайдæ Æфхуæрдти цæхæр-
цæстæ Хæсанай æхсарæ, æ 
мадæ – саударæг уосæ – Госæ-
май нифс æма уоди фелард-
зийнади хабæрттæ æма етæ ке 
ке зæрдитæ нæ фæрресун код-
тонцæ. Уони фæнзгæй, беретæ 
сæхуæдтæ дæр разæнгард 
кодтонцæ мæгур адæймаги 
æфхуæргути нихмæ тохмæ.

Еци разагъди кадæнгæ 
аййевадон æгъдауæй дессаг 
исфæлдиста поэт Къубалти 
Захари фурт Александр. Æ 
финст кадæнгæ ин зудта, уæд-
та 'й хецæн киунугæй бака-
стæй Хетæгкати Къоста дæр. 

Иристони дзиллæн хуарз 
зундгонд адтæнцæ Къубалти 
Александри иннæ аййевадон 
уадзимистæ дæр.

Къубалти Александри рай-
гурдбæл 9 октябри исæнхæст 
æй дæс æма авдинсæй анзи 
(1871-1944). Уой фæдбæл 4-5 
фæрстæбæл кæсетæ 
зундгонд ирон поэт 
Цæрукъати Алек-
сандри (1918-2000) 
финст æрмæг.

КЪУБАЛТИ 
АЛЕКСАНДР .
КАДÆ ИН 
КÆНÆН 
ÆНОСТÆМÆ...

БАЛÆДÆРУЙНАГ 
ГЪУДДАГ ГЪÆУАМА 
ЛÆДÆРД УА  НÆ 
ЕУГУРЕМÆН ДÆР!

Уæхæн ихæс цæйбæр-
цæбæл æнæмæнгæ æн-
хæсткæнуйнаг æй дзиллæн 
кæрæй-кæронмæ дæр, уой 
фæдбæл дзубанди цудæй 
нæуæг карз нези нихмæ гæ-
рæнтæ æвæруни нисанеу-
æгæй арæзт республикон 
оперативон штаби æмбурди. 
Разамунд ин лæвардта Цæ-
гат Иристони Сæргълæууæг 
Сергей Меняйло.

Эпидемиологон уавæр 
фæстаг рæстæг кæд еуцæй-
бæрцæдæр фæххуæздæр 
æй, уæддæр ма тæссаг æй. 
Уой фæдбæл æмбурди куд 
загъд æрцудæй, уотемæй 
фæстаг цалдæр боней дæр-
гъи фæмминкъийдæр æй ко-
видæй сæйгити нимæдзæ.Су-
вæллæнтти ’хсæн фæссæйгæ 
уни цаутæ дæр фæмминкъий-
дæр æнцæ. Сергей Меняйло 
æ радзубандий медицинон ко-
сæндæнтти разамонгутæн ба-
фæдзахста, цæмæй уæлдай 
лæмбунæг æргом æздахонцæ 
амбулаторон уагæй хе дзæ-
бæхгæнæг адæми уавæрмæ.

– Сæхемæ æ хæдзари 
æхе ка дзæбæх кæнуй, уонæй 
еунæг адæймаг дæр гъæуама 
æхе барæ ма байзайа, – загъ-
та Сергей Меняйло. – Бархе-
уон агъазгæнгутæ гъæуама 
бæлвурд кæнонцæ, сæйгитæ-
мæ еугур хуастæ дæр бахъ-
æртунцæ, поликлиникити дох-
тирти рахастдзийнадæй арази 
’нцæ æви нæ, уой. 

Æ радзубандий ма уой 
дæр фегъосун кодта, æма 
агъазгæнгутæн уæлæнхасæн 
сим-картитæ ке балхæндзæ-
нæнцæ, хе хуæдтолгæй ка 
пайда кæнуй, уонæн  ба артаг 
ке радех кæндзæнæнцæ.

Нæуæг хуæцгæ нез пара-
хат кæнуни нихмæ архайди 
ахсгиаг æй лæдæрунгæнæн 
куст. Бустæгидæр ба еци куст 
фæппарахатдæр кæнун гъæ-
уй Геуæргобай бæрæгбони 
рæстæг. Уой фæдбæл Сергей 
Меняйло районти разамонгу-
тæн уотæ бафæдзахста:

– Лæдæрун кæнуни куст 
байхæс кæнетæ бунæттон 
депутаттæн. Геуæргоба æй 
нæ рагфидтæлтиккон бæ-
рæгбон, ихалæн ин нæййес, 
фал æй уотæ исаразун гъæ-
уй, цæмæй адæмæн маци 
зæран æрхæсса, цæмæй нин 
аци бæнтти цийнæдзийнадæ, 
зæрдрохсдзийнадæ æма уо-
дæнцойнæдзийнадæ æрхæс-
са, цæмæй æй рæсугъдæй 
рарветæн. 

ЦИТГИЙНАГ НИН ДЁ, НИЙЙЕРЁГ МАДЁ!..
Цалдæр боней фæсте, 28 ноябри бабæй бæ-

рæггонд цæудзæнæй, алли адæймагæн дæр уæл-
дай зæрдтагон æма хъазар ка ‘й, еци бæрæгбон 
– Мади Бон. Алли адæймаг дæр иссердзæнæй 
равгæ уой исцитгин кæнунæн. Сæ мадтæлтæ ма 
цардæгас кæмæн æнцæ, етæ сæ барæвдаудзæ-
нæнцæ сæ арфитæй. Сæ мадтæлтæ цардæгас 
кæмæн нæбал æнцæ, етæ ба син сæ рохс нæмт-
тæ иссердзæнæнцæ, сæ номерæнæн иннæ мад-
тæлти сæ арфитæй фæххайгин кæндзæнæнцæ 
– мади зæрдæ лæдæрагæ ‘й, æма сæ рохсаггаг 
мадтæлтæмæ  ци æносон дуйней æнцæ, уор-

дæмæ дæр, æруагæс ни кæнуй, байгъусдзæнæй 
сæ еци хуарздзийнади хабар, æфсапæ æма уо-
дæнцойнæдзийнадæ син уодзæнæй. Еузагъдæй, 
Мади Бон æй еугурадæмон бæрæгбон, æма ‘й 
рæстуодæй нæ еугурдæр исбæрæг кæнæн. Нæ 
еугуремæн дæр исуæд хуарз ракæнуни æма 
рæстуодæй ауодуни равгæ. Нæ фидтæлтæ ху-
мæтæги нæ зæгъиуонцæ: «Мади зæрдæ – царди 
нивæ!..» Æма æцæгæйдæр уотæ ке ‘й, уой бæл-
вурд райдзастхæссæг гъуддæгутæй бавдесæн!..

(Мади Бони кадæн æрмæгутæ кæсетæ  
8-аг фарсбæл).

Ирайнаг хузæгæнæг Митра ШАДФАРИ конд хузæ.Ирайнаг хузæгæнæг Митра ШАДФАРИ конд хузæ.

Зундгонд æфсæддон архайæг, инæлар-майор Ходи Александри фурт Александрбæл исæнхæст æй цуппаринсæй анзи. Зæрдиагæй ин арфæ Зундгонд æфсæддон архайæг, инæлар-майор Ходи Александри фурт Александрбæл исæнхæст æй цуппаринсæй анзи. Зæрдиагæй ин арфæ 
кæнæн!..кæнæн!..

Уæрæсей Хецауади Сæрдар Александр НОВАКИ гъудимæ гæсгæ «Цæгат 
Иристони социалон-экономикон ирæзтæн ци агъазиау мадзæлттæ 

нисангонд æрцудæй, уони фæрци еумæйаг медбæстон продуктти бæр-
цæ исирæздзæнæй, адæми царди уавæртæ фæххуæздæр уодзæнæнцæ, 

зингæ фæффулдæр уодзæнæнцæ косæн бунæттæ...»

Анзи æрдæги размæ Республикæ Цæгат Иристон-Аланий сæргъи æрлæудтæй запаси вице-адмирал Сергей МЕНЯЙ-
ЛО. Уой размæ ба адтæй уæрæсейаг Севастополи фиццаг губернатор, уой фæсте фондз анзей дæргъи – Сибири феде-
ралон зилди Уæрæсей Федераций Президенти Æнхæстбаргин минæвар.

Цæгат Иристони нæуæг Сæргълæууæг æ кусти бунати куддæр æрлæудтæй, уотæ æ фиццаг хъæппæрестæй еу 
адтæй, нæ республики социалон-экономикон райрæзти еумæйаг программæ сæрмагондæй исаразун, æма уæд уобæл 
дзубанди кодта нæ бæсти Президент Владимир ПУТИНИ хæццæ. Аци анзи кæронмæ программæ æ исфедар кæнуни тух-
хæй æвдист æрцæудзæнæй  Уæрæсей Хецауадæмæ. Телетайпи Агентади уацхæсгутæ Гуля ЛЕВАНКОВА æма Андрей 
ЦИЦИНÆН – Сергей Меняйло æрæги ци интервью равардта, уоми радзурдта, циуавæр фарстатæн уодзæнæй ралух 
кæнæн программи фæрци, цæгаткавказаг нæуæг курорт «Мамисон» кæд исцæттæ уодзæнæй, фиццаг туристти кæд 
исиуазæг кæндзæнæй, уæдта æ гъудитæ загъта, а фæстаг рæстæг республики ци цаутæ ‘рцудæй, уони туххæй. 

– Дæ райгурæн бæстæмæ æрæз-
дахтæ берæ æнзти фæсте, фал ами 
ку нæ адтæ, уæддæр æй ахид бæрæг 
кодтай. Æма нур республики сæргъи 
ку ‘рлæудтæ, уæд æй ци уавæри æр-
баййафтай?

– Севастополи, уæдта Сибири бако-
суни фæсте мæмæ ци фæлтæрддзий-
надæ фæззиндтæй, е мин агъаз æй, ке 
зæгъун æй гъæуй, мæ нæуæг кусти буна-
ти дæр. Нæ бæсти еугур субъектти дæр 
ци фарстатæ бамбурд æй, етæ, зæгъæн 
ес, æма алли рауæн дæр æнцæ еухузон, 
айдагъдæр кæмидæр æнцæ фулдæр, 
кæмидæр ба – минкъийдæр, е аразгæ ‘й 
алли регионæн æ бюджети гæнæнтæй. 
Лухкæнуйнаг фарстатæ ‘нцæ: цæрæну-
атон-коммуналон хæдзарадæ, экологи, 
æнæнездзийнадæ гъæуайкæнуйнадæ, 
адæмæн кусти бунæттæ; фагæ нæййес 
скъолатæ, рæвдауæндæнттæ æма уотæ 
идарддæр. Еци фарстатæн сæ еугуре-
мæн дæр цубур рæстæгмæ ралух кæнæн 
нæййес. Уой хæццæ, алкедæр си кæд ах-
сгиаг æй, уæддæр се ‘хсæн ес фиццагра-
донтæ, социалон æгъдауæй цард размæ 
ка кæнуй, уæхæнттæ.

Зæгъæн, кæлæццаг цæрæнхæдзæрт-
тæ нæ республики ес берæ. Гъулæгга-
гæн, сæ еугур нæ бахаудтæнцæ програм-
митæмæ. Уавæрæн аккаг аргъ цæмæй 
искæнон, уой туххæй бабæрæг кодтон еу 
уæхæн æмдзæрæн. Ци зæгъæн ес? Æ 
уавæр æй хъæбæр лæгъуз. Фал си адæм 
уотемæй дæр цæрунцæ. Æмдзæрæнтæй 
еуæй-еуетæ кæлæццагбæл нимад не 
‘рцудæнцæ, æма нур, адæми нæуæг цæ-
рæн бунæттæмæ раййевун æма син сæ 
квадратон метртæн бафедун, уой норма-
тивон-барадон æууæлтæ нæ амонунцæ. 
Фал уæддæр уæхæн объекттæн аккаг 
аргъ искæнунæн гæнæнтæ иссерæн ес – 
аци фарстабæл дзубанди кодтан Бундо-

рон цалцæги федералон фонди хæццæ 
дæр æма нæмæ ес пълан, къæпхæнгай 
æй куд ралух кæнун гъæуй, уой туххæй.

Гъæути уавæр карз æй, фонсæн хе-
зæн бунæттæ ке нæййес, еци фарста. 
Устур фермерон хæдзарадæ кенæ агро-
хæдзарадæ искæнунæн гъæунцæ зæнхи-
тæ. Гъæути цæргутæ ба рагæй-æрæгæ-
мæ дæр дарунцæ фонс. Еууæхæни мин 
адтæй фембæлд гъæуи цæргути хæццæ, 
æма мин силгоймæгтæй еу уотæ: «Кадæр 
мин кæддæр зæнхæ радех кодта, æма 
мин æй фæстæмæ раттетæ фонс хезу-
нæн». Дзубанди цудæй зæнхи сæдæ гек-
таребæл. Фæрсун æй: «Цал гъоги дæмæ 
ес?» Æма, дан, дууæ. Дууæ гъогемæн 
сæдæ гектари зæнхæ? Е куд раст æй? 
Адæми балæдæрæн ес, фал, фарстатæ 
æнæлухгæнгæй, размæ цæуæн нæй-
йес. Гъæууон хæдзарадæ абони арæзт 
æй бæрзонд технологитæбæл. Зæгъæн, 
фонсæн хуаллаг цæттæ кæнунцæ, нæ-
уæг фæрæзнитæй пайда кæнгæй, уой 
фæрци гъоцитæ æхсир фулдæр  кæнун-
цæ, сæ уæзæбæл дæр хуарз æфтуйуй. 
Æма уонæн ба гъæунцæ хезæн бунæттæ.

Айдагъ гъæути нæ, фал зæнхи фар-
ста еци карз æй сахари дæр. Скъола 
æма рæвдауæндæнттæ Дзæуæгигъæуи 
аразун цæмæй райдæдтайанæ, уой тух-
хæй зæнхæ агурдтан дууæ мæйей бæр-
цæ. Уомæн æма нæ адтæй фæзуæтти 
еумæйаг райрæзти программæ – нæуæг 
микрорайон арæзт æрцудæй, социалон 
инфраструктурæн ба си бунат нæ раз-
индтæй! Нур бал, 500 бунати кæми уод-
зæнæй, уæхæн скъола исаразунæн зæн-
хæ иссирдтан. Нуртæккæ дзубанди цæуй 
проектбæл.

– Уæлдæр ци программи кой ис-
кодтай, гъома, нæ республики социа-
лон-экономикон райрæзти сæрмагонд 
программæ, уобæл куст нуртæккæ куд 

цæуй? Равдесунмæ æма исфедар кæ-
нунмæ цæттæ кæд уодзæнæй?

– Еци программæ рахъæртдзæнæй 
2022-2024 æнзтæбæл. Æ бундор æнцæ 
2030 анзмæ республики экономикон 
райрæзти уагæвæрдтæ. Программæн æ 
сæйрагдæр хай Уæрæсей Хецауадæмæ 
бавдесдзинан 26 ноябри. Программи 
туххæй   фиццагдæр ку дзубанди кодтон, 
уæд Уæрæсей Президент æ фарс раху-
æстæй, уой фæсте Уæрæсей Хецауади 
сæрдар дæр. Е æй сæрмагонд програм-
мæ, иннети хузæн нæй. Уомæ гæсгæ 
ибæл куст цудæй æ тæккæ райдайæнæй.

Программæ арæзт æй социалон æма 
экономикон хæйттæй. Социалон хай баст 
æй национ проектти мадзæлттæ æнхæст 
кæнуни хæццæ, сæ хæццæ ма нæхе, 
регионалон программити мадзæлттæ, 
уæдта, льготитæй пайда ка кæнуй, уонæн 
агъази мадзæлттæ дæр. Се ‘нхæст кæ-
нунмæ нуриуæнгæ бавналдтан, æма сæ 
еуей туххæй мæ фæндуй бæлвурддæр 
зæгъун. Льготитæй пайда кæнуни барæ 
кæмæн ес, зæгъæн, берæсувæллонгин 
бийнонтæ, уонæн аразун райдæдтан 
цæрæн хæдзæрттæ, уой хæццæ, уотæ 
– бацо æма си æрцæрæ, аразуйнаг си 
æгириддæр нецибал фæууй. Нæуæг анзи 
сентябрмæ еу мин уæхæн фатери адæ-
мæн ратдзинан аци программæ гæсгæ.

Мæнæн мæ федар гъуди æй уæхæн: 
адæмæн сæ цæруни уавæртæ æнцæ 
хуæздæргæнуйнаг. Кæлæццаг хæдзæрт-
тæй сæ нæуæг цæрæнбунæттæмæ ку 
раййевæн, уæд син сæ раздæри хæдзари 
еу метри нихмæ дæттæн еу метр, фал е 
нæ хуннуй уавæртæ хуæздæр кæнун. Е 
хуннуй адæмæн сæ цæруни бартæ гъæ-
уай кæнун. Хуæздæр сæ кæнун – е ба 
амонуй адæймагæн раттун нæуæг арæз-
тадон домæнтæн дзуапдæттæг нуриккон 
фатер, æ фæзуат  дæр фулдæр куд уа, 

уотæ. Уотæ ку уа, уæд программæмæ се 
‘ргом фулдæр адæм раздахдзæнæй.

Æз дæр цардтæн минкъий миздбæл, 
алли къапекк нимайун ци ‘й, уой хуарз 
зонун. Фал парахат, нæуæг фатери хе-
цау исун – уæхæн нисан адæймагæн æ 
размæ ку уа, уæд æ равналæнтæ æма 
æ гæнæнтæмæ дæр æндæр цæстæй 
кæсдзæнæй. Программи архайунæн син 
арæзт æрцудæй зæрдæмæдзæугæ уа-
вæртæ – кредит райсуни фиццаг бафист 
æй хуæрзминкъий, проценттæ дæр берæ 
нæ ‘нцæ, уомæй уæлдай, сæ еу хай син 
федуй «Æфснайæнбанк», идарддæр ба 
син агъаз кæнуй республикæ дæр регио-
налон бюджети фæрци.

Программи дуккаг хай баст æй эконо-
мики хæццæ. Е амонуй хъалонти фæрци 
бюджети æфтуйæгтæ фулдæр кæнун, 
нæуæг кусти бунæттæ аразун, кустуæттæ 
сæ къахбæл ислæуун кæнун æма сæ гъо-
мус рапарахат кæнун. Е æй еугуремæй 
зиндæр гъуддаг. Фал нæ региони уавæр-
тæ нимайгæй, архайдзинан, райрæзуни 
гæнæнтæ кæмæн ес, экономики еци къа-
бæзтæ нæуæгæй искосун кæнунбæл.

– Идардмæмгъуди инфраструк-
турон æфстæуттæ райсуни фæндæ 
республикæ кæнуй æви нæ? Кæд кæ-
нуй, уæд цæйбæрцæ, уæдта,  циуавæр 
нисантæбæл харзгонд цæудзæнæнцæ 
æхцатæ?

– Инфраструктурæбæл харзгонд ка 
‘рцæудзæнæй, еу уæхæн кредитæн – 800 
миллион сомемæн – нуриуæнгæ аразий 
дзуапп райстан. Гъæуама ‘й бафедæн 
15 анземæ. Фиццаг цуппар анземæн про-
центтæ федун нæ гъæудзæнæй, уой фæ-
сте ба алли анзæн дæр – æртæ проценти. 
Æхца ракæндзинан еци-еу ист æма сæ 
харз кæндзинан, ахсгиагдæр ка уа, уæхæн 
нисантæбæл æма, куд гъæуа, уотæ.

Æфстау æхцатæ ци проекттæн гъæун-
цæ, уони туххæй бæлвурддæр ку дзорæн, 
уæд, Дзæуæгигъæуи ци нæуæгарæзт ми-
крорайони кой кодтон уæлдæр, уомæ ин-
женерон хизæгтæ куд бауадзун гъæуй, уой 
нæ зудтан. Бауадзун ба сæ гъудæй, цæ-
мæй цæрæнуати еу квадратон метри аргъ 
уа асландæр. Нуртæккæ аци объектæн ин-
фраструктурон кредит – 280 миллион соми 
райсунбæл – архайуй инвестор.

Аци æхцатæ харзгонд кæбæл æр-
цæудзæнæнцæ, уæхæн проекттæ ма ес 
æртæ: туристон-рекреацион комплекси 
арæзтадæ хуæнхти, фусунуати  комплек-
сæн инженерон хизæгти арæзтадæ æма 
берæкъабазгин цæрæн комплекс.

Нуртæккæ æнхæст кæнæн цалдæр 
инвестицион программи. Республики 
бюджетæй сæбæл харзгонд цæуй хъæ-
бæр минкъий. Хæрзти бæрцæ аразгæ ‘й 
программæн æхецæй, уæдта, инженерон 
хизæгтæ си ес æви нæ, уомæй. Гæнæн 
ес, æма инженерон хизæгтæ арæзт æр-
цæуонцæ паддзахади харзæй кенæ инве-
сторæн æхе харзæй, мах ин ци уæлбартæ 
дæттæн, уони фæрци. Зæгъæн, «Хъа-
захъаг хутор» æнхæст кæнуй, фæткъу 
бæлæсти агъазиау рæзæдонæ проект. 
Алли гъуддаг дæр си инвестор исаразта 
æхе харзæй. Уой фæсте ма уæлæнха-
сæнæн ракурдта зæнхи 100 гектари, æма 
ин сæ æнæ аукционæй дууæ къуæремæ 
радех кодтан. Уой фæрци фæффулдæр 
кодтан кусти бунæттæ, идарддæр фæн-
дæ кæнунцæ рæзи дон уадзуни куст кæ-
нун дæр – е дæр рагацау хаст адтæй про-
граммæмæ.

– Радзубанди кæнæн промышлен-
ностбæл. «Электроцинки» зæнхитæ 
республики есбони кæд бауодзæнæн-
цæ, куд сæбæл бафедаудзæнæнцæ ре-
спубликæ æма заводи хецæуттæ? Ци 
зианхæссæг хауæццæгтæ си бамбурд 
æй, етæ æфснайд кæд æма куд цæуд-
зæнæнцæ? Аци фарстатæ ралух кæну-
нæн гæнæнтæ ес æви нæ?

Сергей Сергей МЕНЯЙЛОМЕНЯЙЛО::

«Нæ сæйрагдæр «Нæ сæйрагдæр 
ихæс æй ихæс æй 
адæми цард адæми цард 
хуæздæр хуæздæр 
кæнунбæл кæнунбæл 
архайун!..» архайун!..» 

Нæ республики ахурадæ æма науки министр АЛИБЕГТИ Элли загъ-
дмæ гæсгæ, Цæгат Иристони скъолати ахурдзаутæн лæвар гъар 
хуæруйнаг дæттуни гъуддаг æнæкъулумпитæй æнхæстгонд цæуй. 
Ци хуæруйнаг дæттунцæ ахурдзаутæн, уой хуæрзгъæдæдзийнадæ-
мæ лæмбунæг цæстдард ес сæрмагонд къамисти ‘рдигæй.

Советон Цæдеси Бæгъатæр, æфсади инæлар Ватутин Николай Федори фурти райгурдбæл 3 декабри æнхæст кæнуй æхсæзинсæй анзи (1901-Советон Цæдеси Бæгъатæр, æфсади инæлар Ватутин Николай Федори фурти райгурдбæл 3 декабри æнхæст кæнуй æхсæзинсæй анзи (1901-
1944). Æ номбæл ес гъæунгæ Дзæуæгигъæуи.1944). Æ номбæл ес гъæунгæ Дзæуæгигъæуи.

– Гæнæнтæ ес, кæрæдзей дæр 
лæдæрæн. Нуртæккæ цæуй орга-
низацион процесс. Есбон гъæуама 
лæвæрд æрцæуа закъонæвæруна-
ди бундорбæл. Завод адтæй хецæн 
адæймæгути къохи, æма нин æй куд 
гъæуама балæвар кæнонцæ? Æрцу-
дан еумæйаг дзубандимæ – есбон 
республики цæмæй бауа, уой туххæй 
æй гъæуй балхæнун. Фал циуавæр 
аргъæй? Уомæ гæсгæ хæстæгдæр 
рæстæг аргъгонд æрцæудзæнæй еу-
гур есбонæн дæр. Зæнхитæ æлхæнд-
зинан, есбонæн ци аргъгонд æрцæуа 
е ‘сфинсунмæ еци аргъæй.

Заводи зæнхитæ раздæр бал гъæ-
уй балансбæл исæвæрун, никкæдзос 
сæ кæнун, исаразун си рекультиваци. 
Нæ гъудимæ гæсгæ, заводæй ес ис-
пайдагæнæн куд промышленнон фæ-
зуат, еци хузи. Идарддæр æркæсд-
зинан, ци си рауайдзæнæй, уомæ. 
Уодзæнæй си нæуæг кустуæттæ иса-
разуни гæнæнтæ дæр, зæгъæн, инду-
стриалон парк, технопарк æма уотæ 
идарддæр.

Иннæ ахсгиаг фарста – клинкер. 
Заводи хецау – Урали хуæнхон-ме-
таллургон  компаний хæццæ раздæр 
куд бадзубанди кодтан, уомæ гæсгæ 
си е ласун райдæдта æма ‘й рекуль-
тиваци кæнуй.

– Уæрæсей Президент Влади-
мир Путини хæццæ ку фембалдтæ, 
уæд уе ‘хсæн дзубанди рауадæй, 
дзæгъæллæуд нæмæ ка кæнуй, еци 
промышленнон кустуæттæ Ростехи 
агъазæй нæуæгæй искосун кæнун-
бæл. Циуавæр кустуæттæбæл цæуй 
дзубанди æма ци хузи ес испайда-
гæнæн сæ гъомусæй?

– Нуртæккæ архайæн проектбæл, 
æнгом куст кæнæн Ростехи хæццæ. 
Етæ бæлвурд æвзарунцæ алли тех-
нологи дæр, кустуатæн æ гъомус, æ 
гæнæнтæ. Цæгат Иристони хъæбæр 
берæ ес, дзæгъæллæуд кæнунæн 
æвгъау ка ‘й, уæхæн промышленнон 
фæзуæттæ. Еугур аци фарстатæ ни-
сангонд æнцæ программи дуккаг хай 
– экономики.

«Электроцинки» хузæн агъазиау 
промышленнон кустуат нæмæ нур-
тæккæ уа – е æнæмæнгæ гъæугæ 
нæй, алкедæр æй лæдæруй. Æма ‘й 
иснæуæг кæнуни фæндæ дæр неке 
кæнуй. Фал нæмæ адтæй, зæгъæн, 
завод «Кристалл». Уагъта æрхи, уæд-
та æ архайд фæкъкъулумпи æй, æма 
берæ рæстæг кустуат дзæгъæллæуд 
кодта. Нур фæззиндтæй инвестор – 
уæрæсейаг компани, косун райдæдта, 
æма 1 февралæй, нуриккон экологон 
домæнтæн дзуапп ка дæтдзæнæй, 
уæхæн æрхи тайуни куст кæнун рай-
дайдзæнæнцæ.

– Коронавируси фарста ке нæ 
тухсун кæнуй, уæхæн адæймаг нæй-
йес. Тагъд агъази клиникон сæйгæ-
дони амæй размæ ци æнæнгъæ-
лæги цау æрцудæй, уой фæсте ду 
байхæс кодтай, цæмæй республики 
еугур сæйгæдæнтти дæр æвæрд 
æрцæуонцæ тауæггури станцитæ. 
Еци куст нуртæккæ ци уавæри æй, 
æма кæдмæ пълан кæнетæ кæрон-
мæ ‘й рахъæртун кæнун?

– Тæнæг тауæггури, уæдта гази 
хузæн тауæггури станцитæ балхæ-
нунæн æма сæ исæвæрунæн ци 
гæнæнтæ ес, уони сæ еугурей дæр 
равзурстан. Республики æртæ сæй-
гæдонеми тауæггури станцитæ цæ-
мæй исæвæрæн, уой туххæй нин фе-
дералон бюджетæй радех кодтонцæ 
97 миллион соми. Ци тауæггур дæт-
дзæнæнцæ, уомæн æ гурахст уотæ 

берæ кæд нæ уодзæнæй – суткæмæ 
1,5-2 тонни, – уæддæр нин сæ фæр-
ци уодзæнæй тауæггур фæстауæрцæ 
кæнуни гæнæн. Фал уомæй уæлдай 
ма раздæри хузæн æлхæндзинан тау-
æггур Краснодари крайи æма Ростови 
облæсти.

– Ковидæй сæйгити кæми дзæ-
бæх кæнунцæ, Дзæуæгигъæуи уæ-
хæн госпитæлтæй еуеми ци цаутæ 
адтæй, уонæн бунат гъæуама ма уа.

– Къурцдзæвæни нæ ка бакæна, 
уæхæн цаутæ нæмæ нæййес, æма, 
цæмæй идарддæр ма уонцæ, уобæл 
архайæн. Бустæги æдухст дæр нæ ан, 
ке зæгъун æй гъæуй, фал тауæггурй 
гъæуагæ  ба не ‘ййафæн, ласунцæ 
нæмæ ‘й алли бон дæр. 

– Уогæ, ковиди хæццæ баст 
уавæр Цæгат Иристони нуртæккæ 
циуавæр æй? Сæйгитæ берæ ес? 
Вакцинаци куд цæуй?

– Нези парахаттæн аргъгонд ци 
коэффиценттæмæ гæсгæ цæуй, уо-
нæмæ гæсгæ нæмæ е еу коэффицен-
тæй дæр минкъийдæр æй. Фал нези 
парахат не ‘руадзуни гæрæнтæ нæма 
есæн, уомæн æма сæйгитæ нурмæ 
бал кæнунцæ фулдæр. Уой хæццæ, 
сæйгæдонæмæ ласун ке багъæуй, 
уæхæн сæйгити нимæдзæ фæммин-
къийдæр æй, фал ес хъæбæр уæззау 
сæйгитæ дæр. 

Архайæн, цæмæй тесттæ кæнон-
цæ, гæнæн цæйбæрцæ ес, уой бæр-
цæ фулдæр адæм, нез æ райдайæни 
куд исбæрæг уа, уотæ. Нуртæккæ 
дæр бабæй райстан 30 мин экспресс-
тести, æма сæ байуардзинан. Уæдта, 
айдагъ ахурадон косæндæнттæбæл 
нæ. Зæгъæн, кадæр аразуй циуавæр-
дæр дзиллон мадзал, æма имæ адæм 
цæуй, уæд сæ къохи гъæуама уа 
справкæ, кенæ ба медæмæ цæугæй 
син тест исаразун кæндзæнæнцæ. 
Нуртæккæ базармæ кенæ базарадон 
устур центрмæ цæмæй бацæуай, уой 
туххæй дин исаразун кæндзæнæнцæ 
тест. Уомæй уæлдай, кустдæтгутæн 
сæ размæ исæвардтан ихæс, цæмæй 
сæхуæдтæ дæр тесттæ æлхæнон-
цæ æма сæ сæ косгутæн аразонцæ. 
Скъоладзаути сæ фæллад уадзунмæ 
рауагътан раздæр, астæуккаг æма 
хестæр кълæсти ахурдзаутæ ба къу-
æрей кæронмæ ахур кæндзæнæнцæ 
идæрддзæфмæ уагæй. Адæм берæ-
гæйттæй кæми фæуунцæ, уæхæн 
бунæттæмæ нур  бацæуæн нæбал 
уодзæнæй æнæ QR-кодæй.

Аци мæйæ ма нин уодзæнæй зин-
гомау. Уой фæсте ба, мæнмæ гæсгæ, 
уавæр фæннивæбæлдæр уодзæнæй, 
æма сæйгитæ минкъийдæр кæнун 
райдайдзæнæнцæ. Адтæй нæмæ уæ-
хæн цаутæ дæр, гъулæггагæн, æма 
адæм мæнгæ справкитæ æлхæдтон-
цæ. Фал сæ базудтан.

Адæми сæ хæдзæртти исбадун 
кæнун æй зин гъуддаг. Хурз, æма 
минкъийгай адæм лæдæрун райдæд-
тонцæ, вакцинæ ке ‘й незæй багъæуай 
кæнуни хуæздæр фæрæзнæ. Раздæр 
вакцинæ искæнунмæ бонмæ цудæй 
100-200 адæймаги, нур ба фæууй ми-
нæй дæр фулдæр. Мадта нæмæ вак-
цинитæ дæр ес фагæ.

– Кæд гæнæн ес, уæд радзубан-
ди кæнæн, туризми къабазæ реги-
они куд парахат кæнуй, уобæл. Ци 
уавæри æй нуртæккæ сæйраг ту-
ристон проект – курорт «Мамисон» 
æма куд ирæзуй æ инфраструк-
турæ? Арæзт си ци ‘рцудæй, æма, 
арæзтадон куститæ фиццаг ради 
кæронмæ рахъæртун кæнунæн фæ-
рæзнитæ фагæ ес æви нæ?

– «Мамисон»-и кой ку кæнæн, уæд 
мах æрдигæй дæр, инвесторти ‘рди-
гæй дæр куст цæуй æнæкъулумпий-
æй. Еугур цæттæгæнæн куститæ дæр 
си кæронмæ рахъæрдтæнцæ. Газ 
имæ ци хузи хъæртдзæнæй, е нуриу-
æнгæ исбæлвурд æй, электрон тухæ, 
дон кæбæлти цæудзæнæнцæ, уомæ 
дæр нуртæкки каст цæуй. «Мамисон»-
мæ цæуæг надбæл ци тъунел ес, е 
аци анзи кæронмæ уодзæнæй цæт-
тæ. Гъæугæ ефтонггæрзтæ æлхæнун 
æма сæ æвæрун райдайдзинан нæу-
æг анзи. Еумæ райсгæй, къулумпитæ 
нæййес.

2022 анзи райдайдзæнæнцæ 
арæзтадон-монтажгæнæн куститæ, 
æма сæ фиццаг хай гъæуама цæттæ 
уа 2023 анзи кæронмæ. Кустити дук-
каг хай рахъæртдзæнæй 2023-2025 
æнзтæбæл. Архайунмæ цæттæ ка 
‘й, уæхæн инвестортæ ес, æма сæ 
еугуремæн дæр куст уодзæнæй. Сæ 
хъæппæрестæмæ син кæсæн æма 
сæ æвзарæн. Дзубанди цæуй уобæл, 
æма курортæн гъæуама уа, ка ‘й 
дардзæнæй, разамунддæттæг уæхæн 
компани. Нуртæккæ ба бал уавæр 
æй уотæ: «Цæгат Кавкази курорттæ» 
дзуапп дæттуй, канатæй арæзт ка 
уодзæнæй, еци нæдтæбæл, инвестор 
– туристтæ кæми æрбунат кæндзæ-
нæнцæ, уобæл, мах ба – инфраструк-
турæбæл. 

Иннæ инвестортæ дæр се ‘ргом 
раздахтонцæ «Мамисон»-мæ, фæз-
зиндтæй сæмæ цæмæдесдзийнадæ 
аци проектмæ. Цæмæн? Уомæн æма 
нæмæ ‘рцудæнцæ æма сæхе цæсти-
тæй фæууидтонцæ, царди рауадзун-
мæ проекти берæ ке нæбал гъæуй, 
уой. Еугур инфраструктурæ дæр æй 
цæттæ. Æппунфæстаг фæндæ кæ-
нæн айдагъ туристти фæлладуагъ-
дæн фадуæттæ исаразун нæ, фал си 
санаторон-курортон дзæбæхгæнæн-
донæ исаразун.

– Дзæуæгигъæуи аэропорт 
идарддæр куд ирæздзæнæй? Хæ-
стæгдæр рæстæги маршруттæ 
фæффулдæр кæнуни фæндæ ес 
æви нæ?

– Куддæр нæмæ туристтæ фул-
дæр цæун райдайа, уотæ фæффул-
дæр кæндзинан аэромаршруттæ дæр. 
Рейситæ нæмæ цæмæй фулдæр уа, 
уой туххæй нуриуæнгæ дæр кæнæн 
финансон агъаз, куд федералон æх-
цати фæрци, уотæ республикон бюд-
жети фæрци дæр. Хуæдтæхгутæн се 
‘рбадуни æма се ‘стæхуни фæзæ ‘й 
хъæбæр хуарз уавæри, аразун рай-
дæдтан вокзали нæуæг бæстихай, 
аразуй æй, устур фæлтæрддзийнадæ 
кæмæ ес, уæхæн кустуат – «Нова-
порт».

Уалдзæги Дзæуæгигъæуи аэро-
порти фæззиндтæй рейситæ Каирмæ, 
Сомехмæ, Азербайджанмæ. Фæндæ 
кæнæн уæзæгтæ ласæг авиатран-
спорти нимæдзæ фæффулдæр кæнун 
дæр. Уомæ гæсгæ нæ пълæнтти ес 
уæзæгти терминал исаразун.

Уогæ, транспорти инфраструк-
турæ Цæгат Иристони хъæбæр рай-
рæзтæй: ес нæмæ æфсæнвæндаг, 
автомобилон нæдти хизæг, паддза-
хадон арæнти сæрти уадзæн пун-
кттæ – еу Уæллаг Зæрæмæги, е æй 
Хонсар Иристонмæ над, иннæ ба – 
Ларси, Гурдзистон æма Цæгат Ири-
стони арæнтæбæл. Уæллаг Ларсбæл 
уæзæгтæласæг транспорт хъæбæр 
берæ цæуй. Еци машинттæ цæунцæ 
Туркмæ, Азербайджанмæ, Сомехмæ, 
Иранмæ. Еу дзурдæй, нæ гæнæнтæ 
берæ ‘нцæ. Пълæнттæ дæр – уотæ.

БАЙГОН КОДТОНЦÆ 
ДÆЛСТАНЦÆ «АЛАНИ»

Уæрæсей Хецауади сæрдари хуæдæййе-
вæг Александр НОВАК Цæгат Иристонмæ 
иссæугæй, фиццагидæр бабæрæг кодта Мæз-
дæги район. Республики Сæргълæууæг Сер-
гей МЕНЯЙЛО æма «Россети»-й генералон 
директор Андрей РЮМИНИ хæццæ архайд-
тонцæ дæлстанцæ «Алани» байгон кæнуни 
гъуддаги. Кадгин иуазгути хæццæ адтæй 
Уæрæсей Федераций экономикон ирæзти ми-
нистри хуæдæййевæг Сергей НАЗАРОВ дæр.

Александр Новак куд загъта, уотемæй нур-
тæккæ Уæрæсей Хецауадæ аразуй Цæгат Кавкази 
ирæзти экономикон хузæ. «Нæуæг объекти арæз-
тадæ, фæххуæздæр  кæндзæнæнцæ адæми цард, 
регионти гъомус раргом  уодзæнæй. Нисангонд 
гъуддæгутæ цæмæй царди рацæуонцæ, уой тух-
хæй гъæуама электрон инфраструктури ирæзтбæл 
байархайæн. Абони ци объекттæ игон кæнæн, етæ, 
æнæмæнгæ, исуодзæнæнцæ сæйраг, уони фæрци 
Цæгат Кавкази фагæ фæрæзнитæ фæззиндзæ-
нæй. Промышленность æма амалгъонади ирæзт-
бæл фæббæрæг уодзæнæнцæ», – бафеппайдта 
Александр Новак.

Региони ирæзтæн ахсгиаг объекти арæзтади 
архайгутæн Сергей Меняйло устур арфæ ракодта. 
Æ дзубандимæ гæсгæ, е айдагъ Цæгат Иристони 
энергетикон хизæг нæ фæгъгъомусгиндæр кодта, 
фал еугур Цæгат Кавкази дæр. «Электрон фæрæз-
нитæй æнхæст ун махæн ахсгиаг æй, нæ хæдзара-
дæ модернизаци гъæуагæ æййафуй. Уони афойна-
дæбæл æнхæст кæнгæй, нæ инвестицион бакаст 
фæббæллеццагдæр уодзæнæй. «Алани»-йи дæл-
станцæ ке байгон æй, е дзорæг æй нæ идарддæри 
ирæзтбæл», – фæббæрæг кодта республики раз-
амонæг.

Андрей Рюмини дзубандимæ гæсгæ, дæлстан-
цæ «Аланистон» æй бæрзонд технологон объект,  
ефтонггæрзтæ 'нцæ уæрæсейаг кустуæтти уагъд. 
Дæлстанций арæзтадæн багъудæй 15,8 миллиард 
соми. «Еци фæрæзнитæ си ке байвардтан, е раст 
æй, дзубанди цæуй цуппар регионей социалон-эко-
номикон ирæзтбæл. Цæруй си 6 миллион адæйма-
гемæй фулдæр. Электрон тухæ сæмæ дæтдзинан 
раззагдæр технологитæмæ гæсгæ», – бафеппайд-
та Андрей Рюмин.

Дæлстанцæ фæууингæй, специалисттæ ба-
феппайдтонцæ, гъуддæгутæ нимæцон хузи ке 
цæунцæ, уой. Æдеугур си косуй 10 адæймаги. 
Стъараполи крайи «Невинномысск»-и дæлстанций 
гъомуси фæрци электрон тухæй бафсаддзæнæн-
цæ Цæгат Иристон, Дагестан, Мæхъæл æма Цæ-
цæни республикитæ. Сæ фарсмæ ци паддзахæд-
тæ ес, уордæмæ дæр æй бадæтдзæнæнцæ.

Республикæ Цæгат Иристон-Аланий 
Сæргълæууæги æма хецауади пресс-службæ.

Хетæгкати Къостай туххæй æ имисуйнæгти Къубалти Александр 
уотæ финста: «Махæн нæ киунуги гъуддаг 1890-1900 æнзти æвæрд ад-
тæй устур зин бунати. Дзурдтонцæ, кæд ма нæуæг фæсевæд нæ фæх-
хуæцонцæ киунуги гъуддагбæл, уæд е кæндзæнæй бустæги дæр иронх. 

Еци гъудити мах æнгъæлмæ кастан Къостамæ. 

1
Рæстæг цæуй, цард 

размæ уайуй е ‘стур 
надбæл. Еци нади бил-
тæбæл зиннунцæ, нæ 

адæмæн хуарздзийнадæй ка ци 
исаразта, уони гъуддæгутæ, хъи-
амæттæ. Уотæ бæрæг даруй, 
бæрзонд мæсуги хузæн Къубалти 
Александри литературон фæл-
лойнæ дæр. Уой поэтикæ устур, 
толдзæ бæласи хузæн, лæууй 
царди хонхи фахсбæл, æ къа-
бæзтæ фæйнердæмæ райтигъта, 
æ уедæгтæ къæдзæхи фæсхъити 
арф ниццудæнцæ æма некæци 
карз думгæн бакомдзæнæнцæ 
уой æ сæрмагонд бунатæй фез-
мæлун кæнун.

Къубалти Александр райгур-
дæй 1871 анзи Зæронд Бæтæхъ-
ойгъæуи. Æ фидæ адтæй ахургæ-
нæг. Александр райдайæн скъола 
æма Дзæуæгигъæуи гимнази каст 
фæууни фæсте бацудæй Киеви 
университетмæ. Уоми каст фæ-
цæй юридикон факультет 1899 
анзи. Революций агъоммæ æма 
æ фæсте дæр куста адвокатæй. 
Уомæй уæлдай æ гъос хъæбæр 
дардта æхсæнадон иннæ кусти-
тæмæ дæр – архайдта Терки 
бæсти хуæнхаг адæми ’хсæн 
ахурдзийнадæ æма техникон зо-
нундзийнæдтæ парахатгæнæг 
æхсæнади. Александр адтæй 
хъæбæр ахургонд лæг æ рæстæ-
ги. Хуарз зудта айдагъ уруссаг нæ, 
фал еугур дуйнеуон литературон 
бунтæ æма традицитæ, финста 
ирон æма уруссаг æвзæгтæбæл 
дæр айдагъ аййевадон уадзими-
стæ нæ, фал наукон-æртасæн 
куститæ дæр, фулдæр лингвисти-
кон фарстатæ æма ирон адæми 
рагон историбæл.

Революций агъоммæ, 1894 
анзи, ниффинста кадæнгæ «Æф-
хæрдты Хæсанæ». Мухур ба ‘й 
никкодта хецæн киунугæй 1897 
анзи; фæстæдæр, 1905 анзи, ра-
уагъта Нарти кадæнгитæ æмд-
зæвгитæбæл арæзтæй, уæдта 
сæ 1906 анзи ниммухур кодта 
уруссагау – «Герои-нарты»; 1915 
анзи хецæн киунугæй фæззинд-
тæй кадæнгæ «Хосдзау».

Ниффинста ма «Косер», 
«Хъарæг», «Изæр», «Цагъар». 
Етæ сæ еугур дæр мухургонд 
æрцудæнцæ 1900 анзи еумæйаг 
æмбурдгонд «Гæлæбу»-йи.

Къубалти Александрæн ре-
волюций агъоммæ фадуат нæ-
бал адтæй æ поэтикон хъауритæ 
рапарахат кæнунæн: фагæ баст 
нæ адтæй автор æхуæдæг дæр 
уæди доги раззагдæр, сæреба-
рæмæ седæг змæлди хæццæ. Е 
хъæбæрдæр лæудтæй еумæйаг 
демократон идейитæбæл, æма 
е ‘сфæлдистади бон уомæ гæс-
гæ фагæ исæмбохун не ’ссæй 
революци æма контрреволюций 

’хсæн карз тохи рæстæги. Рево-
люций фæууæлахези фæсте ин 
фадуат фæцæй е ’цæг хъауритæ 
равдесунæн.

Кадæнгæ «Æфхæрдты Хæ-
санæ» æй Къубали-фурти ис-
фæлдистади тæккæ зингæдæр 
уадзимис. Уой нимайун гъæуй 
ирон аййевади медæгæ литера-
турон циртдзæвæнтæй еуебæл. 
Амад æй адæмон исфæлдистади 
бундорбæл. Æ ниффинсуни ай-
йевадон фæрæзнитæ æма мад-
зæлттæ, æ геройти характертæ 
æма сæ фæлгонц иснивæ кæнун, 
ирон нивæфтуд дзубандий алли-
хузон гæнæнтæ, киунугæкæсæги 
кенæ кадæнгæмæ игъосæги зæр-
дæ фæййагайæн фæззелæнтæ 
æма интонаци – етæ сæ еугур 
дæр æнцæ хецæн æркаст æма 
равзурсти аккаг. Евгъуд дзаман-
ти Иристони уомæй зундгонддæр 
уадзимис зин иссерæн адтæй. Бæ-
рæгбæнтти кенæ æндæр уæхæн 
адæмон æмбурдти еци кадæнгæ 
æнæ райгъусгæ нæ адтæй, Хæ-
сани зарæн нæ адтæй æнæ раз-
арæн! Аци кадæнгæ Хетæгкати 
Къоста нимадта æхецæн уарзон 
уадзимисбæл, кæд имæ феппай-
уйнæгтæ дæр хаста, уæддæр. Æ 
финстæгутæй еуеми уотæ фин-
суй, зæгъгæ, Дзæуæгигъæумæ ку 
бафтуйон, уæд мæ размæ рацотæ 
æма мин декламаци кæнетæ Æф-
хæрдти Хæсани кадæнгæ. Къо-
стай хузæн гениалон поэт уæхæн 
дзубанди хумæтæг уадзимисæй 
нæ зæгъдзæнæй!

Еуæй-еу критиктæ бустæги 
раст нæ равзурстонцæ кадæнги 
идейæ, æма автори æгæр азун-
гин кодтонцæ евгъуд догæ, рагон 
царди догæ æма æгъдæуттæ 
идеализаци кæнунæй, уæлдай-
дæр ба тогесундзийнадæй. Фал 
кадæнги медес æй берæ вазуг-
гиндæр. Уоми бафеппайун гъæ-
уй автори протест рагон доги 
цардиуаги нихмæ. Поэт лæууй 
рæстдзийнади фарс, ауодуй æф-
хуæрд адæмбæл, сæ цæститæй 
сæ кæсун кæнуй мæгури æфху-
æргутæмæ æма сæ цæрун кæ-
нуй маст райсунмæ се ‘знæгтæй. 
Мулдарти Хъудайнат – хъал, 
бонгин, е рамардта мæгур лæг 
Æфхæрдти Солæмани, уæдта ин 
æ бийнойнаг Госæмайæй гъав-
та фæггириз кæнунмæ, фал е 
æ къохи нæ бафтудæй. Госæма 
еци устур маст æма æфхуæрд æ 
зæрдæбæл бадардта. Æ сувæл-
лон Хæсанæ ку рагъомбæл æй, 
уæд ин радзурдта æцæгдзийна-
дæ æ фиди маргути туххæй. Æма 
Хæсанæ райста æ фидæ, æ мади 
’фхуæрд – рамардта Хъудайнати 
лæгæй-лæгмæ фембæлди. Фал 
уобæл нæ фæцæй гъуддаг: Хъу-
дайнати муггаг лæборунцæ Хæ-
санæмæ, марунмæ ‘й агорунцæ. 

Байеудагъ æй Хæсанæйæй сæ 
хæццæ тугъд... Рамардта уонæй 
цалдæрей, æхуæдæг дæр фæм-
мард æй... Солæмани бийнонти 
трагеди, уæдта еугур еци бæлæх-
тæ исаразуни фудгин æй Хъудай-
нат. Хъудайнати хузæн фудлæг-
ти ба гъомбæл кодта уæдиккон 
догæ, феодалон-патриархалон 
цардиуагæ. Финсæг мах лæмбу-
нæг æркæсун кодта еци гъуддаг-
мæ – æма е æй æ протест.

Кадæнгæ вазуггин куд æй, 
уомæ гæсгæ си игуруй цалдæр 
идейи. Уонæй еу æй: зæнхæбæл еу 
фудракæндæ дæр гъæуама æнæ-
бæрæгæй ма байзайа. Еу инней 
тæрегъæди бацудæй, уæлдайдæр 
ба рæстæй, уæд уомæй ихæлуй 
царди рæстдзийнадæ, æма цалин-
мæ фудгæнæг æфхуæрд æрцæуа, 
уæдмæ еци рæстдзийнадæн æ 
гакки исбадæн нæййес. Мулдарти 
Хъудайнат рамардта Æфхæрдти 
Солæмани, нецæмæй æй хъор 
дардта, уотемæй. Еци фудракæн-
дæн нæ адтæй батайæн адæми 
зунд æма зæрдиуаги, уомæ гæсгæ 
абони уа, исон уа – æ тæрхон æй 
æййафдзæнæй. Æма ин адæм сæ 
фантазий, сæ рæсугъд таурæхъти 
истæрхон кодтонцæ мæлæт. Еци 
мæлæт адтæй карз: Хъудайнат 
айдагъ Æфхæрдти знаг не ‘ссæй, 
фал ма разиндтæй знаг æхе мугга-
гæн дæр, уомæн æма уой фудæй 
мард æрцудæнцæ сæ хуæздæр-
тæ фарастемæй, сауæнгæ ма æ 
азар басугъта сæ кæвдæсардти 
дæр. Аци рауæн кадæнги фило-
софи цæуй идæрдтæбæл æма 
арф: фудракæндæ еу гъуддагбæл 
нæ фæууй, – е ма æ фæдбæл ра-
сайуй никки фуддæр бæлæхтæ. 
Е рамардта æ фиди туххæй цал-
дæрей – æндæр гæнæн ин нæбал 
адтæй, ци уавæри бахаудтæй, 
уомæ гæсгæ. Æма уотемæй æху-
æдæг дæр æнæ тæрегъæдæй нæ 
байзадæй, уал адæймаги рамар-
гæй. Уоййадæбæл рахецæн æй 
æ рохс дуйнейæй æ берæ цæфти 
азарæй. Кадæнгæ æй рагон сау 
дзаман æвдесæг – трагеди, еци 
трагеди ба райгурдæй феодалон-
патриархалон цардиуагæй, æма 
ин æнæ райгурæн дæр нæ адтæй 
уæхæн æхсæнади цардарæзти. 
Уомæ гæсгæ махæн нæ бон æй 
уæхæн хатдзæгмæ æрцæун: поэт 
критикæ кæнуй евгъуд догæ. Хæ-
санæ хумæтæги тогесæг нæй – е 
æй рæстади туххæй мæлæтмæ 
цæуæг: фудгæнæг рамардта рæ-
стуод лæги, фехалдта рæстадæ, 
æма цæмæй еци рæстадæ фæ-
стæмæ иснæуæг уа, уой туххæй 
гъæуама мард æрцæуа фудгæнæг 
æхуæдæг. Хæсанæйæн ба еци 
зундрахаст рахæсгæ ‘й уæдиккон 
адæми психологи æма дуйнемæ 
цæстингаси уавæрæй: маст рай-
сун нимадтонцæ рæстдзийнадæ 

фæстæмæ æ бунати исæвæруни 
фæткæбæл.

Кадæнгæ адæймаги зæрдæ 
агайуй æ романтикон, æ героикон 
пафос æма æ лирикон интона-
цийæй. Поэт æй рæстбæл архай-
æг хъайтарти фарс – цийнæ кæ-
нуй æ цийнæбæл, хъонц кæнуй æ 
хъонцбæл, – е уотæ ку нæ уайдæ, 
уæд æ аййев дзубанди уоййа-
сæ хъæбæр нæ гъаридæ адæй-
магмæ зæрдæ ихалуни уæнгæ. 
Уæди дзамани цæстæй кæсгæй, 
идеализацигонд цæунцæ Хæса-
нæ æма Госæма. Автор кадæнги 
цаутæмæ цийфæнди цæстæй нæ 
кæсуй. Е архайуй, цæмæй фидби-
лиз минкъийдæр æрцæуа, гъавуй 
æй бауорамунмæ, дзоруй Хæса-
ни хæццæ, æрветуй æй æ хæдза-
рæмæ, æ мади размæ:
Æфхæрдты Хæсанæ! 
Æгъгъæд цагъд Мулдарты, 
Цыппар сæ куы амардтай дæ 
фыды сау тугмæ,
Дæ фыды сау тугмæ, дæ мады 
æфхæрдмæ.
Дæ хæдзар бацагур: фыдбылыз 
æмхиц у, –
Фыдбылыз фæзыны хи къахы 
бынæй.

Фал Хæсанæн раздæхæн 
нæбал адтæй, е – кæдзосзæрдæ, 
маст æрæгæмæ кæмæ гъардта, 
уæхæн, фал си еугæр маст бацу-
дæй, уæдта æ тоги фицун æрæгæ-
мæ æнцадæй. Никки ма ‘й æ мади 
фæдзæхст дæр размæ исхуста:
Ма ныууадз Мулдартæн ацы  
хæрамдзинад!
Райс-иу Хъуыдайнатæй саударæг 
мады ’фхуæрд.

Æма айдагъ уобæл дæр нæ 
адтæй гъуддаг: знæгтæ æ фæд-
бæл зилдæнцæ марунвæндæй, 
æма æхе баримæхсун, фæл-
ледзун æ сæрмæ нæ хаста, 
уотемæй æ къохæй мæрдтæ-
мæ бацудæнцæ фарастемæй. 
Уотæ райеудагъ æй кадæнги 
логикон над æма фæцæй устур 
трагедибæл.

Къубали-фурт æй дæсни 
хузæгæнæг, психолог, алцидæр 
æвдесуй æхе индивидуалон ме-
неугути хæццæ, æ меддуйне, е 
’ндаг бакаст дæр Хæсанæн æй 
æнæлазæ, бæгъатæр, кæдзос-
зæрдæ. Уодигъæдæй – ездон, 
хебæлхуæцгæ, цардбæллон. 
Хъудайнат – æдзæсгон, уостити 
фæдбæл зелæг; кедæр силгой-
маг цæмæй æ къохи бафтуйа 
фæггириз кæнунмæ, уой туххæй 
ин æ лæги ка рамардта, уæхæн. 
Фал еци лæгъуз менеугути хецау 
æгудзæг, æнæнифс, æдух лæг 
нæ адтæй. Хæсани цæф ибæл 
куд исæмбалдæй, уой поэт æв-
десуй уотæ:
Фæлæ йæ фæстаг бон 
æрхæццæ сахъ лæгæн,
Уæлгоммæ рахауди тулдз 
бæласы хуызæн.

Иннæ уæхæн – Мулдарти 
Къæбутдзæф: е дæр – фудлæг, 
сосæггай марæг, стортæ, бæхтæ 
давæг, æнæуой ба – сæрæн лæг, 
бæгъатæр уоди хецау; е дæр ку 
фæццæф æй, уæд:
Тынг фидар лæг уыди 
Мулдарты Къæбутдзæф,
Иу дзæвгар фæлæууыд æнæ 
ахаугæйæ,

Фæндæ нæ адтæй, ку ‘рцардайдæ Дзæуæгигъæуи æма ку райстайдæ 
æхемæ еци гъуддаг… 1897 анзи рацудæй мухури «Æфхæрдты Хæса-
нæ». Нæ киунугæмæ бæлгутæ фæннифсгундæр æнцæ. Кæсун райдæд-
тан мах Коцойти Арсени финститæ. Кæсун райдæдтан уруссагау 
Цæголти Георгий финститæ...»

Стæй ныггуыпп ласта цъæх 
уымæл кæрдæгыл.

Еумæйаг æмбурдгонд 
«Гæлæбу»-йи Къубали-фурт 
ниммухур кодта цалдæр æмд-
зæвги – «Косер», «Хъарæг», 
«Изæр», «Цагъар». Сæ еугур 
дæр финст æнцæ адæмон по-
этикон традицитæбæл нæ, фал 
уруссаг классикон поэзий фор-
митæбæл. Ами дæр автор хуæст 
æй гуманистон идейитæбæл 
– раст зæгъгæй, еуцæйбæрцæ-
дæр сæмæ хецæндзийнадæ ес: 
æнцæ абстрактон, поэт тухсуй 
адæймаги зиндзийнæдтæбæл, 
фал еци адæймаг фагæ конкре-
тон нæй, – циуавæр къласæй 
рацудæй, ке фарс лæууæг æй, е 
бæрæг нæй. Еци идард гуманизм 
автори позици кæнуй лæмæгъ-
гомау, нæййес имæ, Хæсанæйи 
кадæнги ци конкретондзийнадæ 
адтæй, е аци æмдзæвгити.

Поэт уой фæсте е ‘ргом фул-
дæр æздахта Нарти эпос æмбурд 
кæнунмæ æма ‘й æмдзæвгити 
уагæбæл аразта – иронау дæр 
æма уруссагау дæр. Аци рауæн 
æ уруссаг финститæ рауадæн-
цæ тухгиндæр, аййевдæр. Æцæг 
аци куст кæронмæ нæбал рахъ-
æртун кодта. Фал уæддæр хуарз 
гъуддаг исаразта уомæй, æма 
базонгæ кодта Нарти кадæнгити 
хæццæ иннæ адæмти, сауæнгæ 
æнæгъæнæ дуйней дæр! 

Уони тæккæ хуæдфæсте ним-
мухур кодта балладæ «Нарсау-
лæбурæг». Ами æвдист цæуй, 
тухæгæнæги над цубур ке ‘й: Нар-
сау рандæ 'й æргъæуттæ давун-
мæ æма фæммард æй. Æ уосæ, 
æ бийнонтæ ибæл гъарæнгæ кæ-
нунцæ. Автор арази нæй уæхæн 
балцити хæццæ. Еци лæборæн 
балцитæ дæр игурдæнцæ уæди 
дзамани цардиуагæй.

1915 анзи ниффинста ка-
дæнгæ «Хосдзау». Ами дæр ес 
абæреги философи: Хуасдзау 
рараст æй æргъæуттæ есунмæ, 
цæмæй Ири уæзæгбæл æхецæн 
цæсгон искæна, цæмæй Ири киз-
гуттæ фæндурæй æрцæгъдонцæ 
æ лæгдзийнади туххæй… Хуасд-
зау æй тухæгæнæг, е ‘мбæлттæ 
рамардтонцæ кæсгон гъонгæс 
Бæтъой, æма Хуасдзау æхуæ-
дæг дæр фæммард æй. Е адтæй 
фидбилизи над, исæвди над, 
æгадæ мард… Æма ин киуну-
гæкæсæг тæрхон хæссуй автори 
хæццæ еумæ.

***
Октябри революций фæуу-

æлахези фæсте Советон царди-
уагæ Къубали-фуртæн исаразта 
исфæлдистадон нæуæг фаду-
æттæ, хуарз уавæртæ. 1920 
анзи ниммухур кодта нæ поэт, 
раздæр ке ниффинста, еци уад-
зимис «Æмбазыг» – кадæнгæ ра-
гон хæтæн-балцити сайæн æма 
мæнгæ гъуддæгутæбæл. Е æй 
æ фæстаг романтикон кадæнгæ 
тухæгæнæг стæрти мæнгæкъах 
героики туххæй. Ами автормæ 
разиндтæй устур поэтикон куль-
турæ. Е ‘взаги рæсугъддзийна-
дæ, æ фæлгонцти æнахур арæзт 
æма хуарæнти æрттивдæй бæ-
рæг даруй нæ литератури. Ами 
дæр Хæсани кадæнги хузæн 
тухгинæй рабæрæг æй Къубали-
фурти дæсниадæ. «Æмбазыг»-и 
ес дессаги поэтикон интуици. 
Уæхæн интуицийæй хайгин фæ-
уунцæ айдагъдæр æцæг поэттæ. 
Е æй æцæг искурдиадæгинти 
менеуæг. Дзубанидтæй ин балæ-
дæрунгæнæн æнцонтæй нæй-
йес, æнкъарун æй гъæуй айдагъ-
дæр зæрдæй…

Къубали-фурти балцитæ-
бæл финст поэмитæ нæ лите-
ратури сæ гъудити æнæбæрæг-
дзийнадæмæ гæсгæ фæнзуйнаг 
не ‘ссæнцæ сæ еугурдæр, уо-
мæн æма уæхæн балцитæ нæ 
адæмон исфæлдистади, уæдта 
нæ литератури размæцуди неци 
уоййасæ ахедудтонцæ. Етæ нæ 
адтæнцæ зари сæйраг, уæдта, 
æвæдзи, зари аккаг дæр. Царди, 
историй æцæгдзийнадæ куд амо-
нуй, уомæ гæсгæ адæм зартæ 
кодтонцæ уонæбæл нæ, фал 
уæхæнттæн сæхе нихмæ ка тох 
кодта, еци бæгъатæртæбæл.

Къубали-фурт советон доги 
æ гъос зæрдиагæй æрдардта 
царди нæуæг фæззиндтитæ-
мæ, нæуæгдзийнæдтæмæ. 1923 
анзи газет «Рæстдзинад»-и ним-
мухур кодта æмдзæвгæ, æ ном 
хундтæй «Зарæг». Поэт цийнæ 
кæнуй, хуæнхбæсти ци нæуæг 
цард æрфедар æй, уобæл. Мин-
къий фæстæдæр, Октябри рево-
люций 10 анзей бæрæгбонмæ, 
ниффинста æмдзæвгæ, – уоми 
заруй нæуæг цардиуаги устур 
уæлахезтæбæл:
Дæс азмæ сарæзтам ныр ног 
æгъдæуттæ мах…
Дæс азмæ сфидар ныр Советон 
Цæдис фаг,

Æмæ йæм бавналын нæ 
бауæнддзæн ызнаг!

Поэт активонæй бавналдта 
царди фарстатæбæл финсунмæ. 
Фал ма еуæй-еу хатт æ гъос ра-
даруй евгъуд доги темитæмæ, 
айдагъ нур лæборæг балцити 
туххæй нæбал, фал финсуй адæ-
ми барти сæрбæл, рæстдзийна-
ди фæдбæл тохгæнгути туххæй, 
фæллойнæгæнæг адæм сæ зар-
ти ке искадгин кодтонцæ, уони 
туххæй.

Уæхæн кадæнгитæ ниффин-
ста дууæ – «Чермен» æма «Зæ-
ронд Есæ».

Чермени кадæнги тох цæуй 
мæгур, æнæзæнхæ, æнæбарæ 
адæм æма феодалти ‘хсæн. Ка-
дæнги сæйраг герой – Чермени 
– поэт хонуй «сæ федеуæг – бар-
тæн, мæгурæн – гæнах!»

Кадæнгæ «Зæронд Есæ»-йи 
дæр тох цæуй тухæгæнæг, лæ-
борæг æлдар æма æфхуæрд 
адæми ‘хсæн. Зæронд лæг Есæ 
хъаурæй, зундæй, нифсæй, ез-
дондзийнадæй, цъухи дзурдæй 
уæлахез кæнуй кæсгон æлдар 
Сар-Аслæнбегбæл. Есæ æлдари 
фæссурдта Дигори хуæнхтæй; 
е æууæндуй æфхуæрд адæми 
федæнбæл, мæгурти бæллец 
царди ке банхæст уодзæнæй, 
уобæл, æма зæгъуй: «… зонун: 
мæгуртæн сæ фæндон ке нæбал 
уодзæнæй фун!»

Нæ поэт нур дæр, рæстæ-
гæй-рæстæгмæ, куста историон 
æма фольклорон æрмæгбæл, 
рагон таурæхъти сюжеттæбæл. 
Æмбурд кодта Нарти эпос идард-
дæр æма сæ æвардта æмдзæв-
гити бундорбæл. Айдагъ æ куст 
кæронмæ нæ рахъæртун кодта, 
мухури дæр си неци рауагъта, 
кадæнгæ «Фæстаг куывд»-æй 
фæстæмæ. Поэт нур райста 
æмдзæвгити æндæр бæрцбарст, 
революций размæ финст Нарти 
кадæнгити хæццæ рабаргæй; 
арфдæрæй æма сæмæ баргин-
дæрæй хаста æхе поэтикон ко-
миуолæфт, æхе поэтикон къохд-
зæф сæбæл бæрæг æй.

Æ поэтикон кусти зингæ бу-
нат ахæссунцæ, Æгъузати Иу-
аней кадæнгæ «Алгъузиани»-й 
еуæй-еу цаутæбæл, сценитæ-
бæл ци сæрмагонд, оригиналон 
уадзимистæ ниффинста, етæ: 
«Алгъуызы куывд», уæдта дра-
мæ «Фæтæг Алгъуызы мæлæт».

Драмæ «Фæтæг Алгъуызы 

мæлæт» – уоми сæйраг гъуди 
æй уæхæн: паддзах цийфæнди 
гуманистæй æхе ку ‘вдеса, уæд-
дæр рæстаг некæд уодзæнæй, 
уомæн æма рагон къласон æх-
сæнади æ миутæ баст цæунцæ, 
бонгинти æма цагъарти ‘хсæн 
ци рахастдзийнæдтæ ес, уони 
бундорбæл. Еци бундор ба пад-
дзах ихалгæ нæ кæнуй, æма 
уæд уотемæй рæстдзийнадæн 
нæййес царди æрфедаргæнæн. 
Аци гъуддаг лæдæруй Алгъуз 
æхуæдæг дæр, фал æ бон цар-
диуаги системæ фехалун нæй, 
фæндгæ дæр æй нæ кæнуй, 
æвæдзи, – æма æ мæлæти ан-
хосаг дæр æй уой медæги. Аци 
рауæн, Алгъуз кæддæр ке фæй-
йервæзун кодта мæлæтæй, уæ-
хæни – Гамрекъелий – дæлба-
рæ бакодта æнæгъæнæ бæстæ. 
Гамрекъелийæй æ адæм хъæ-
бæр гъаст кæнунцæ: æфхуæруй 
сæ. Уой туххæй ин Алгъуз æхе-
медæгæ карз тæрхон искодта, 
фал имæ Гамрекъели æхуæдæг 
фæрраздæр æй: æхсæви ин æ 
гъæуайгæнгути бафунæй код-
та цæмæйдæр гъæстæ сæнæй 
æма ‘й рамардта фунæйæй. 

Æ мæлæти размæ еу æхсæ-
ви тари еунæгæй сагъæс кæнуй 
Алгъуз æ цард, æ паддзахдзий-
надæбæл, нихæй-нихмæ æвæ-
руй хумæтæг лæг æма паддзахи 
миутæ, раст лæдæруй паддза-
хеуæги фуддзийнæдтæ æма æ 
къох исесунмæ гъавуй æ паддза-
хеуæгбæл… Е азуми даруй æхе 
цæрæнбони тугъдтити, маруни 
æма гъæусугъдтити туххæй. 
«Нæ кæнæн мах мæгури тогæн 
аргъ», – зæгъуй е, уæдта: «Рæ-
стадæ нæййес паддзахтæмæ, ес 
адæммæ айдагъдæр». Алгъуз 
æлгъетуй хъисмæти, зæгъуй си 
уотæ: «Ес махбæл тухæ, æма ни 
гъазуй е, – куд гъазунцæ ехбæл 
адæм гъолтæй…» Алгъуз ими-
суй æ евгъуд бонтæ, хумæтæг 
адæми ‘хсæн куд гъомбæл кодта, 
паддзах ку нæма иссæй, еци дза-
мантæ:
Сызгъæрин уæд рæстæг,
Куы цардтæн æз нæ 
хæхбæсты лæппуйæ
Æмæ нæ уыдтæн æз паддзах…
Хуымгæнæг, йе фыййау, 
хъæздыг кæнæ мæгуыр,
Æмхуызон цин мæнæн мæ 
фендыл кодтой,
Мæ худтыл худгæйæ, мæ 
мастыл та кæугæ…

Æмæ цæуын нæхимæ 
райсом æз…

Аци рауæн Алгъуз æвдист 
цæуй устур медхъурдохæн, мед-
конфликт хæссæг адæймагæй, 
устур психологон фæлгонцæй… 
Зæрдæбæл æрлæууй Шекспири 
къарол Лири уотæхсæн будури 
астæу карз думги гъæбеси… Ал-
гъузи фæлгонц аци ханхæбæл 
нæ драматург идарддæр ку раха-
стайдæ, уæд си рауадайдæ устур 
трагикон хъайтар. Фал Къубали-
фурт æ рæстæг фулдæр исхарз 
кодта Гамрекъелий фудмиутæ, 
фуднисантæ æма фæндтæ æв-
десунбæл, Алгъузи характери 
логикон цуд, диалектикон змæлд 
еуварс фæууадзгæй.

Къубали-фурт ма ниффинста 
еуцалдæр драмон уадзимиси. 
Уонæй мах уæнгæ æрхъæрдтæй 
опереттæ «Хадизæт» æма  опе-
рæ «Рæмонаты Хадзымæт»-и 
либретто.

***
Къубали-фурти исфæлди-

стади менеугутæй еу æй: æх-
саргин мæлæт, уой фæдбæл 
адæймаги гъигæ, æ уоди рист 
равдесун. Аци гъуддаги поэт 
адтæй, бафæнзæн кæмæн нæй-
йес, уæхæн тухгин, арæхстгин. 

Цард æма мæлæти сагъ-
æс дæр имæ фулдæр баст æй 
адæймаги уоди рист, адæймаги 
эмоцитæ байагайуни уагæбæл, 
гъома, мæлæтæн æнæрцæугæ 
нæййес, нæййес си фæййев-
гъуйæн æма уобæл нæ мæтæ 
кæнуй, уомæй нæ тæрсуй.

Фал гъулæггаг æй, адæймаг-
мæ ци рæсугъд сæнттæ, сагъæ-
стæ, гъудитæ фæууй, уонæй ке 
фæццох уй; уæлæбæл царди ин 
сæ еугурдæр æнхæстгонд ке не 
‘рцæунцæ, е ибæл æрхæндæг-
дзийнадæ ‘фтауй:
Тыхсын, кæй уадзут сидзæр мæн,
Сымах, мæ сæнттæ ‘мæ мæ 
фынтæ.
Рог дардтат-иу сымах 
мæ зынтæ
Мæ царды уалдзæджы мæнæн.

Къубалти Александр адтæй 
устур ирон поэт, эмоционалон 
дзурди дæсни, романтикон ко-
миуолæфт кæмæ адтæй, аййев 
дзурдæй нивæфтуд фæлгонцтæ 
аразæг. Е ‘сфæлдистадон над 
зиннуй Æрфæни фæди хузæн.

ЦÆРУКЪАТИ Александр,
1976 анз.

Иристони драмон театри спектакль «Æфхæрдты Хæсанæ». Хæсани мади роли Иристони драмон театри спектакль «Æфхæрдты Хæсанæ». Хæсани мади роли 
ТАДТАТИ Фатимæ, Хæсани роли – КУМÆРИТТАТИ Батраз.ТАДТАТИ Фатимæ, Хæсани роли – КУМÆРИТТАТИ Батраз.

 Зундгонд ирон финсæг, литературон æртасæг, филологон наукити кандидат Епхити Аслæнбеги фурт Тæтæрий райгурдбæл 23 ноябри исæнхæст  Зундгонд ирон финсæг, литературон æртасæг, филологон наукити кандидат Епхити Аслæнбеги фурт Тæтæрий райгурдбæл 23 ноябри исæнхæст 
æй дæс æма фондзинсæй анзи (1911-1958).æй дæс æма фондзинсæй анзи (1911-1958).

МУДОЙТИ Геуæргий ка зудта, етæ куд имистонцæ, уотемæй е уотæ 
дзоридæ: «Цалинмæ дæ хъаурæ æма дæ зунд дæхемæ ‘нцæ, уæдмæ 
гъæуама архайай фулдæр фæццæрунбæл. Æцæг е æнзтæй баргæ 

нæй, фал адæмæн, нæ бæстæн цæйбæрцæ пайда фæдтæ, дæ фæсте 
цæйбæрцæ хуарздзийнæдтæ ниууадзай, уомæй. 

ÆРДЗÆ ИН Æ ИСКОНДИ ХÆЗНАТÆ 
ХАРАКЕТТÆЙ ÆРГОМ КОДТА...
___________________________
БОГАЗТИ Умар
ЧЕРЧЕСТИ Геуæрги ___________________________

Æрдзи ес уæхæн къумтæ æма адæй-
маг деси бафтуйуй – куд æдзæрæг, куд 
мæгур æй! Уотæ дзоридæ алкедæр Ман-
гышлак фæууингæй дæр, кенæ уой тух-
хæй киунуги бакæсгæй. Цума æрдзæ ести 
хæрандзийнади туххæй барæй ниммæгур 
кодта еци зæнхæ, уотæ зиннуй æрдæг-
сакъадах – нæ си фæууиндзæнæ цъæх 
кæрдæги халæ, нæ си игъусуй сауæдæнт-
ти сур-сур. Фал мæгур зиннуй айдагъдæр 
æндегæй бакæсгæй.

– Мангышлакки федæн райдзаст бони 
хузæн ирд æй, – зæгъуй не ’мбæстон 
Мудойти Геуæрги. – Еци зæнхæ советон 
адæмæн ратдзæнæй берæ хæзнатæ, æ 
нефти æвæрæнтæн кæрон нæййес.

Мудойти Геуæрги Мангышлакки ад-
тæй Казахти АССР-и Наукити академий 
комплексон экспедиций сæргълæууæг. 
Фæлтæрдгун разамонæг, æрдзæй искур-
диадæгин – уæхæн адæймагæй зонунцæ 
не ’мбæстаги Казахстани.

Ка нæ фегъуста махмæ Карагандай 
æвзалуй бассейни кой! Æнæ Карагандай 
æвзалуйæй нæ адтайдæ Урали метал-
лургийи ирæзт. Урали устур металлургон 
заводтæ аразун ку райдæдтонцæ, уæд со-
ветон адæми размæ адтæй ихæс æвæрд 
– артаги базæ. Еци дзамани Уралмæ тæк-
кæ хæстæгдæр бассейнбæл нимадтонцæ 
Кузбасс. Фал Кузбассæй Урали заводтæ-
мæ æвзалу ласун адтæй зин æма хъазар 
гъуддаг.

Æма 1930 анзи фæззиндтæй уæхæн 
адæймаг, уотæ ка загъта: ес æвзалу Ка-
рагандай, уомæн æ бон æй берæ æнзти 
дæргъи Урал хуæрзгъæдæ артагæй æф-
садун: е ’взалуй æвæрæнтæ ‘нцæ 1300 

квадратон километри. Еци адæймаг ад-
тæй Мудойти Геуæрги.

Геуæрги райгурдæй Дигорай. Æ фидæ 
Цæрай адтæй карз адæймаг, æма æ фур-
ти дæр уотæ ахур кодта – фæлмæн, рæв-
дауæн дзубандий бæсти си агурдта царди 
зиндзийнæдтæн фæразон ун – уадзæ е ба 
си лæг рауайа! Фал æ фиди фидæ ба ад-
тæй дессаги фæлмæнзæрди хецау, биц-
цеуи æнæ рæвдудæй некæд ниууагъта.

Геуæрги зæронд Гугабæл уотæ иса-
хур æй, æма е ’мбæлтти хæццæ гъазуни 
бæсти, æ рæстæг фулдæр æрветидæ æ 
бабай хæццæ. Биццеу ахид цудæй зæрон-
ди хæццæ хуæнхбæстæмæ: Гугайæн æ 
лæдзæг æ къохи, уотемæй æнцонтæй ис-
хезидæ бæрзонд рауæнмæ, биццеу дæр 
си фæстегæй нæ изайидæ.

Зæронд лæг æ цæстæ радаридæ рæ-
сугъд хуæнхтæ æма фæзтæбæл, æ цæс-
гонбæл фæззиннидæ цийни æнгæс æма 
игъæлдзæгæй биццеуæн дзурдта:

– Кæсай, мæ хори тунæ, куд рæсугъд 
æй нæ Иристон!.. Нæ фидтæлти зæнхæ... 
Етæ ’й уарзтонцæ... Æма сæ уарзондзий-
надæ махæн дæр бафæдзахстонцæ.

Фæстагмæ зæронди цæстити фæз-
зиндтæй карздзийнадæ, æвæдзи, æ зæр-
дæбæл æрбалæудтæнцæ е ’ригон бонтæ, 
фæдесмæ æ бæхбæл саргъ ку багæлд-
зидæ æма хуæцæнгарз куд иста, еци рæ-
стæг.

– Берæ бæлæхтæ бавзурстонцæ ирон 
адæм, – арф ниууолæфтæй Гуга. – Берæ 
тог никкалдæй сæ сæребарæдзийнадæ 
æма хуæдбарæдзийнади сæрбæлтау... 
Уонæн иронхгæнæн нæййес... – Зæронд 
æхе къæдзæхи дорбæл уæззау æруагъ-
та æма биццеуи æхемæ æрбалхъивта. 
– Райгурæн зæнхæ уарзун гъæуй, æнæ 
уомæй цард нæййес. Ку ислæг уай, уæд 

дæ ахур кæнунмæ рарветдзинан. Ку иса-
хур кæнай, уæдта адæмæн агъаз кæнæ...

Зæронд Гуга, æхуæдæг æнахургонд 
уогæй, бæлдтæй, цæмæй æ кæстæр-
тæ дохтири дæсниадæ райсонцæ æма 
адæми дзæбæх кæнонцæ. Уомæ дохтир 
адтæй устур æвæрди. Сахатгай бадидæ 
минкъий Геуæргий фарсмæ æма кастæй 
биццеу сабургай дамугъатæ куд финсуй, 
уомæ. Цума цæбæл гъудитæ кодта уæд? 
Ка ’й зонуй, æ дзамани уомæн ахури фа-
дуат ке нæ адтæй, уобæл. Ка ’й зонуй, æ 
рази ци биццеу финста гæгъæдибæл, уой 
уидта кæсæнцæстити дохтирæй. Еу дза-
мани сæ гъæумæ уæхæн дохтир æрбацу-
дæй...

Фæцæй Геуæрги гъæууон скъола 
каст. Æма зæронд Гуга загъта æ фурт 
Цæрайæн:

– Æз фегъустон, горæти, дан, устур 
скъола ес. Лæхъуæни уордæмæ фæлла-
сун гъæуй. Уадзæ е ба исахур кæна.

Цæрай неци загъта. Фал цалдæр бо-
ней фæсте мадæ æ цæстисуг калгæ биц-
цеуæн дзурдта:

– Фудаг ма кæнæ, мæ бæдолæ, дæхе 
гъæуай кæнæ...

Зæрондæн е зин адтæй æма имæ 
дзоруй:

– Силгоймагæн æ кæун алкæд æ хъу-
ри бадуй, айдагъ дæр ин рæуонæ уæд. 
Мæрдтæмæ нæ цæуй, ахурмæ ’й æрве-
тæн, цийнæ кæнæ...

Фал мæгури фæндитæ кæми рæстмæ 
кæнунцæ: скъолай хецау æргом æнæн-
вæрсонæй худтæй Цæрайбæл:

– Цæмæн гъæуй дæ фурти ахур кæ-
нун? Æ къохтæ, æ къæхтæ федар ку уон-
цæ, уæд си хумæгæнæг рауайдзæнæй...

Нæ бахаудтæй Дзæуæгигъæуи скъо-
ламæ, æма ’й уæд фæлласта Грознамæ.

Геуæргийæн Грознай райдæдта æ нæ-
уæг цард, фæллойнæ, æнæкæрон фæл-
лойнæй идзаг ка адтæй, е. Ахур кæнун ин 
зин адтæй – цанæбæрæг зудта уруссаг 
æвзаг дæр. Фал æ нифс некæд басастæй. 
Биццеу ахуради адтæй æновуд, цæмæ-
дес. Берæ уарзта киунугæ, æма имæ алли 
киунуги бакаст дæр кастæй æнæкæрон 
дессæгти дуйне, уотæ имæ кастæй, цума 
æ хъаурæ фæффулдæр æй, æ нифсбæл 
нифс никкидæр бафтудæй.

Каникулти Геуæрги сæхемæ ку ‘рцу-
дæй, уæд æй зæронд Гуга хийнæ фарст 
бакодта:

– Ахур фæдтæ?
Геуæрги зæронди гъæбесмæ æхе ба-

гæлста:
– Нæма!
Æма уæд Гуга дæр рæвдаугæ исд-

зурдта:
– Тæрсгæ ма кæнæ, мæ биццеу, ахур 

кæнун дортæ хæссун нæй. Дортæ хæссу-
нæй адæймаг губур кæнуй, ахурдзийна-
дæй ба ибæл базуртæ зайуй. Кæсæ киу-
нугутæ æма устур лæг исуодзæнæ...

Ка ’й зонуй, берæ исахур кæнун нæ 
бафтудайдæ Геуæргий къохи, фæл-
лойнæгæнгути цæуæтæн институтмæ 
надбæл берæ цæлхдортæ æвæрд ад-
тæй фиццаг дзаманти. Фал уæди царди 
æгъдæуттæбæл арази нæбал кодтонцæ 
адæм, уотæ дæр син берæ бафæразтон-
цæ. Æма 1917 анзи Уæрæсей уад исиста-
дæй. Бахъæрдтæй Иристонмæ дæр еци 
уад æма фæллойнæгæнæг ирон адæймаг 
æ бартæ райсуни надбæл ниллæудтæй.

Цæрай Геуæргий æрласта сæхемæ: 
æзмæнст дзамани ма ахурбæл ка адтæй. 
Биццеу лæдæрдтæй: адæм исистадæнцæ 
сæребарæ царди сæрбæлтау.

– Ехх, мæ бæдолæ, фиццаги хъау-
рæ ма мæмæ ку уидæ, – дзурдта зæронд 
Гуга, – уæд æз дæр мæ бæхбæл бæргæ 
рабадинæ, бæргæ исласинæ мæ хъæма!..

– Нæ дууемæн дæр нæ фæррæстмæ 
’й нæ гъуддаг – æз æгæр раги базæронд 
дæн, ду ба нурма æгæр æригон дæ, – æ 
сæр батилдта Гуга.

– Сослæнбеги хузæн бæхбæл парти-
занти разæй тæхæ! – иссугъдæй æнахур 
арт Геуæргий цæстити: Тауасити Сослæн-
бег, партизанти бæгъатæр командир исун-
мæ уæд ка нæ бæлдтæй!

– Æз дæ гъæуама фæууинон бæгъ-
атæрæй бæхбæл бадгæй! – æрхуаста 
лæхъуæни усхъæ Гуга.

Фал уой фæууинун æ къохи нæ баф-
тудæй. Гъæумæ æмпурстонцæ Шкурой 
æфсæдтæ. Цæргутæ лигъдæнцæ гъæдæ-
мæ. Гуга нæ бакумдта:

– Æз берæ фæццардтæн æма мæхе 
нæбал римæхсун. Гъæуама æзнаги хæц-
цæ лæгæй-лæгмæ исæмбæлон. Сумах 
Хуцауи иуазæг уотæ...

Шкурой æфсæдтæ гъæумæ ку ‘рба-
лæбурдтонцæ, уæд ма си цæргутæй ка 
байзадæй, уони тардтонцæ итигъд будур-
мæ. Фал син Гуга нæ бакумдта:

– Сумах гъæддаг сирдтæ айтæ, уæ 
бон æй мæн рамарун, фал уæ мæхецæй 
гириз кæнун нæ бауадздзæнæн – уæддæр 
уе ’сæфти бон æрхъæрдтæй...

Гуга фæммард æй бæгъатæрæй.
Рæстæг цудæй. Адæм райстонцæ, фи-

дæй-фуртмæ цæмæ бæлдтæнцæ, еци сæ-
ребарæ цард, зæнхæ, скъолатæ... Геуæрги 
исфæндæ кодта æ ахур идарддæр рахъ-
æртун кæнунмæ... Дзурдтонцæ ин: нурма 
зин рæстæг æй, аллихузон незтæ, стонг 
дзаман. Фал биццеу некæмæ игъуста. Ба-
цудæй гъæусовети сæрдармæ.

– Гæгъæди мин радтæ?
– Кумæ, Мудой-фурт?
– Устур горæтмæ ахур кæнунмæ 

цæун. Мæ асæмæ мин ма кæсæ.
Совети сæрдар гæгъæди ниффинста 

æма имæ ’й равардта:
– Е дин гæгъæди. Æцæг игъосис – 

МУДОЙТИ ГеуæргиМУДОЙТИ Геуæрги

НОМДЗУД ГЕОЛОГ МУДОЙТИ ЦÆРАЙИ ФУРТ ГЕУÆРГИЙ РАЙГУРДБÆЛ ИСÆНХÆСТ ÆЙ ÆХСÆЗИНСÆЙ АНЗИ (1901-1991)

Дууæ æма цуппаринсæй анзей размæ (1939 анзи 30 ноябри) райдæдта советон-финнаг тугъд. Фæцæй 1940 анзи 12 мартъий.Дууæ æма цуппаринсæй анзей размæ (1939 анзи 30 ноябри) райдæдта советон-финнаг тугъд. Фæцæй 1940 анзи 12 мартъий.

МУДОЙТИ Цæрайи фурт Геуæргий райгурдбæл исæнхæст æй 120 
анзи (1901-1991), зундгонд геолог, Казахти АССР-и наукити æскъу-
æлхт архайæг, Казахстани наукити академий иуонг-уацхæссæг, 
профессор. Райгурдæй Киристонгъæуи. Каст фæцæй Ленингради 
хуæнхон институт. 1948 анзи Карагандай æвзалуй æвæрæнтæ рар-
тасуни туххæй ин лæвæрд æрцудæй Советон Цæдеси Паддзахадон 
преми, дæс анзей фæсте ба æзгъæри æвæрæнти бунæттæ  Центра-
лон Казахстани рагацаумæ исбæрæг кæнуни туххæй ци сæрмагонд 
къартæ  исаразта, уой туххæй ба ин исаккаг кодтонцæ Ленини 
номбæл преми. Адтæй Казахти АССР-и Наукити Академий тæккæ 
устурдæр, берæкъабазгин экспедиций наукон разамонæг, æрдæгсакъ-
адах Мангышлаки. Куста Казахти АССР-и Наукон академий геологон 
наукити Институти, политехникон институти кастæй лекцитæ.

2015 анзи 17 апърели Казахстани адæмихæттити Ассамблейи 
20 анзей юбилейи кадæн Казахстани  К.И. Сатпаеви номбæл нацио-
налон техникон университети игонгонд æрцудæй зæрдæбæлдарæн 
аудитори Мудойти Геуæргий номбæл.

ÌÓÄÎÉÒÈ Ö¨ÐÀÉÈ ÔÓÐÒ ÃÅÓ¨ÐÃÈÉ ÖÀÐÄÂ¨ÍÄÀÃ

лæгъуз ку ахур кæнай, уæд нæ фæххо-
дуйнаг кæндзæнæ. Фæстæмæ уотемæй 
ку раздæхай, уæд ма рагъаст кæнæ.

Гъе уæхæн нистауæнти хæццæ ран-
дæ ‘й Геуæрги Дзæуæгигъæумæ. Æма æ 
гъæубæстæ нæ фæхходуйнаг кодта: кæд 
ин цийфæнди зин адтæй, уæддæр æхе-
бæл нæ аурста. Ахургæнгутæ уидтонцæ 
зæрдæргъæвд æма фæллойнæуарзагæ 
лæхъуæни. Æма ’й 1922 анзи рарвистон-
цæ Петроградмæ. 

...Фæтæн Невай проспект... Гъæунги 
фæйнæ фарси бæрзонд рæсугъд хæд-
зæрттæ. Гъæунги фæццæуй ниллæггомау 
биццеу æнахур хъæппæлти. Цудæй са-
бургай, кастæй устур донмæ, устур хæд-
зæрттæмæ. Цæугæ цæун ескæбæл дæр 
æхе искъуæридæ, фал имæ етæ гъаргæ 
дæр нæ кодтонцæ.

Не ’ргъуди кодта, нур цæйбæрцæдæр 
рæстæг æ фæсте ци студент цудæй, уой 
дæр. Геуæрги еу устур хæдзари дуармæ 
фæккомкоммæ ’й скульптурæмæ. Хæ-
стæгдæр имæ бацудæй æма берæ фæк-
кастæй, хæдзарæ æ усхъитæбæл кæмæн 
лæудтæй, еци уæйугмæ. Биццеу æрлæуд-
тæй тæккæ гулфæн рауæн æма ’й адæм 
æсхуститæ кодтонцæ. Еууæхæни размæ 
еу къахдзæф ракодта æма кедæр реубæл 
æхе искъуæрдта. Геуæрги фæстæмæ 
фæккастæй. Æ рази лæудтæй бæрзонд 
студент, кастæй имæ æма æ медбилти 
худтæй.

– Ка дæ? – бафарста ’й æнæзонгæ.
– Æз Мудойтæй дæн... Ду ба ка дæ? 

– Геуæрги æрæгиау рагъуди кодта, æнæ-
зонгæ студент æй иронау ке бафарста 
æма ин æхуæдæг дæр иронау дзуапп ке 
равардта, уобæл.

– Борухъати Рамазан адтæн, – худ-
тæй студент, – æма мин æхцæуæн æй, ме 
’мбæстагбæл ке исæмбалдтæн, е. 

Рамазан Геуæргий æ хъури никкодта.
Уотæ райдæдта Мудойти Геуæрги 

æма Борухъати Аслæнбеги фурт Рамаза-
ни лимæндзийнадæ. Нур фондз æма ду-
уинсæй анзей бæрцæ цæунцæ фæрсæй-
фæрстæмæ алке æхе надбæл, фал еу 
нисанмæ – æрдзи тухтæбæл фæууæла-
хез унмæ æма ин æ хæзнатæ адæми пай-
дайæн раргом кæнунмæ. Дууемæй дæр 
иссæнцæ устур ахургæндтæ, иссæнцæ 
нæ бæсти зундгонд геологтæ, паддзаха-
дон премий лауреаттæ. Хуæнхон Инсти-
тути ирон студенттæ Борухъати Рамазан, 
Гокъоти Александр, Бутати Харитъон, 
Мудойти Геуæрги, Таботи Соломон æма 
Дзæрæхохти Гагудз лимæнæй цардæнцæ 
еу æмдзæрæни. Еумæ цæттæ кодтонцæ 
сæхе фæлварæнтæмæ, еумæ æрвистон-
цæ сæ уæгъдæ рæстæг, еумæ цудæнцæ 
æхца бакосунмæ дæр: еци дзамани сту-
денттæн айдагъ стипендийæй зин фæц-
цæрæн адтæй, уæд институти адтæй сту-
дентти фæллойнадон артельтæ.

Фал зинтæ нæ басастонцæ биццеути 
хъаурæ, сæ нифс. Нæ, фал ма федардæр 
кодтонцæ, никки фулдæр сæхецæй агурд-
тонцæ ахури гъуддаги. Геуæрги фæнзуй-
наг адтæй сæ еугуремæн дæр – е, ахургæ-
нæг ци киунугутæ амудта, айдагъ уони нæ 
кастæй, фал ма берæ рæстæг æрвиста 
киунугæдони, æмдзæрæнмæ дæр ма æр-
бахæссидæ гъæбесидзаг киунугутæ.

Еухатт Геуæргийæн æ бон не ’ссæй 
ахургæнæги фарстайæн дзуапп раттун.

– Рагон грекъаг æвзаг ку зонисæ, уæд 
дæ бон уидæ æнцонæй дзуапп раттун, – 
æхенимæр дзорæгау загъта ахургæнæг.

Еци изæр Геуæрги æмдзæрæнмæ 
æрбахаста никки фулдæр киунугутæ. 
Дзæрæхохти Гагудз æй ку фæууидта, уæд 
ниддес кодта:

– Уруссаг æвзагбæл ку нæ ’нцæ, уæд 
си ци кæнис?

Геуæрги гъуддагхузæй дзуапп ра-
вардта:

– Кæсдзæнæн сæ...

– Кæци æвзагбæл? – нæбал æй уагъ-
та Гагудз.

– Рагон грекъагбæл...
– Æма ’й ку нæ зонис!
– Базондзæнæн æй, – загъта Геуæр-

ги. Æма æцæгæйдæр, базудта биццеу 
рагон грекъаг æвзагбæл, сауæнгæ ма дзо-
рун дæр.

Уæлдай лæмбунæгдæр ахур кодта 
æма зудта геологи. Æ ахургæнæг Дми-
трий Василийи фурт Наливкин – ССР Цæ-
деси Наукити академий федæни академик 
– алкæд арази адтæй Геуæргий зонунд-
зийнæдтæй æма ин еухатт гъазæнхузи 
загъта:

– Еу семестр ма ку рацæуа, биццеу, 
уæд ма дæ цæбæл ахур кæндзинан – ал-
цидæр зондзæнæ...

Геуæрги бæлдтæй тагъддæр æ зо-
нундзийнæдтæ гъуддаги равдесунмæ, 
фал тарстæй, ку нæ исарæхса, уомæй.

– Къæбинети бадгæй нецæмæй тух-
сун, – дзурдта æ сосæгдзийнæдтæ е 
’мбалæн, – нæуæг игурæнтæ куд агорун 
гъæуй, уой зонун, уæдта кæми, уой дæр, 
ранимайдзæнæн дин сæ менеугутæ, фал 
будури, хуæнхти куд уодзæнæн, уой мæ 
зунд нæ ахæссуй...

Ма тухсæ, рагацау дæхе ма тæрсун 
кæнæ, нæ фæррæдуйдзæнæ, – зæрдитæ 
ин æвардта Рамазан. – Æз дæр тарстæн, 
фал гъуддаги ку бацудтæн, уæд куст мæ 
зæрдæмæ уотæ фæццудæй, æма мæ раз-
дæри тарстæй нецибал байзадæй...

Æрбалæудтæнцæ фиццаг практики 
бæнттæ. Геуæргий хъæбæр фæндадтæй, 
æ райгурæн Кавказмæ ’й ку рарвистайуон-
цæ, е. Фал æ гъуддаг нæ рауадæй æма ин 
уæд Рамазан фæййагъаз кодта Донбас-
мæ рандæ унмæ.

Фиццаг практики студентти уойбæр-
цæ устур гъуддæгутæ нæ фæууй. Цæуй 
геологи хæццæ, æ къохи дзæбокæ. Геолог 

ахид æрлæууй æма цубурæй радзоруй:
– Къæрт си расæттæ.
Студент къæдзæхдорæй къæрт ра-

сæттуй, гæгъæди ибæл банихасуй цубур 
финстити хæццæ, дзæкъоли ’й исæвæруй 
æма бабæй геологи хæццæ фæрраст уй. 
Уотæ бонæй-бонмæ, къуæрейæй-къуæре-
мæ. Æндегæй бакæсгæй – нецæййаг куст, 
берæ студенттæ ’й æнæдзоргæй фæккæ-
нунцæ. Æма уобæл сæ практикæ фæу-
уй. Фал Геуæргийæн уæхæн уодигъæдæ 
нæййес. Е æ разамонæг Сергей Сергейи 
фурт Смирнови (нуртæккæ академик æй) 
фарстати буни фæккæнидæ. Ахургæнæг 
берæ уарзта, цæмæдес биццеуи æма ин æ 
зонундзийнæдтæ не ’вгъау кодта. Практики 
кæронмæ Геуæрги æ разамонæги æнæ еу 
дзурдæй дæр лæдæрун байдæдта.

Иннæ анз практики размæ Смирнови 
фæндæмæ гæсгæ ахургæнæг Н.Г. Кассин 
Геуæргимæ æхемæ фæдздзурдта:

– Æвæдзи дæу Кавказмæ цæун фæн-
дуй?

– Хъæбæр мæ фæндуй, – бацийнæ 
кодта Геуæрги.

Николай Григорийи фурт æ сæр æру-
агъта:

– Мадта, æвæдзи, мæ гъуддагæй 
неци уайуй.

– Æма дæ ци фæндадтæй?
– Мæ зæрди адтæй дæу Борухъай-

фуртмæ хæстæгдæр рарветун – Казах-
станмæ. Агъазгæнæг, коллектор мæ гъæ-
уй... Нæ дæ фæндуй?

– Фæндуй! – æвеппайди исарази ‘й 
Геуæрги...

Æма 1927 анзи Мудойти Геуæрги ба-
зонгæ ‘й Казахстани хæццæ. Еци практи-
кæ ин хъæбæр фæййагъаз æй. Разамо-
нæг ин адтæй фæлтæрдгун ахургæнæг, 
цæстуарзон адæймаг Николай Кассин. 
Кассин фиццаг бонæй фæстæмæ Геуæр-
гий æхемæ æрбахæстæг кодта.

Кассин геологи берæ уарзта æма æхе 
хузæн ка адтæй, уонæн æ уод дæр не 
’вгъау кодта. Кæд ескæмæй уотæ зæгъæн 
ес – амæн æнæ геологийæй фæццæрæн 
нæййес, уæд фиццагдæр Кассинæй.

Кассинæн е ’ригон агъазгæнæг æ зæр-
дæмæ цудæй. Алци ка зудта, æхецæй ара-
зи ка адтæй, уæхæни каст нæ кодта. Ни-
колай Григорийи фурти зæрдæмæ цудæй, 
биццеу минкъий менеугутæмæ гæсгæ дæр 
æрдзæ «кæсун» куд зудта, æ сосæгдзий-
нæдтæ ин куд бæрæг кодта, уомæй...

Коллектор гъæуама ци район сгара, 
уомæн исараза геологон картæ. Геуæрги 
ци фиццаг картæ искодта, уомæ Кассин 
ку ‘ркастæй, уæд æгириддæр неци загъта. 
Æ хæццæ ка адтæй, еци студенттæ куд 
дзурдтонцæ, уотемæй, ахургæнæг ке неци 
исдзурдта, е адтæй аразий дзуапп.

Еухатт Николай Григорийи фурт æри-
гон коллектори архайдмæ лæмбунæг 
фæккастæй æма æхенимæр рагъуди код-
та: «Арф кæсуй алли гъуддагмæ. Хуарз 
геолог си рауайдзæнæй».

Нæ фæррæдудæй фæлтæрдгун ахур-
гæнæг.

Иннæ анз дæр бабæй Геуæрги кол-
лекторæй адтæй Кассинмæ, фал æртик-
каг анз Кассин загъта, цæмæй Мудой-фур-
тæн байхæс кæнонцæ сæрмагонд парти. 
Геуæргий иснисан кодтонцæ прорабæй, 
партий разамонæги бартæ ин радтетæ, 
уотемæй. Æма æ фиццаг фæлварæн ра-
уадæй хъæбæр хуарз.

Еци экспедиций хабæрттæ æ зæр-
дæбæл ку ‘рбалæуунцæ, уæд нур дæр 
ма æнæ нихходгæ нæ фæллæууй. Къу-
ари адтæй фондз адæймаги, цуппар 
бæхи æма бричкæ. Гъæуама еци къуар 
исбæрæг кодтайдæ, Карагандай райони 
æвзалуй æвæрæнтæн ци федæн ес, уой. 
Уæлдæр куд загътан, уотемæй еци æвæ-
рæнтæн уæд устур ахедундзийнадæ ад-
тæй æригон Советон бæсти промышлен-
ности ирæзти гъуддаги.

Къуар бричкæбæл рараст æй Кара-
гандамæ. Уæд уогæ Караганда нæма ад-
тæй. Æнæкæрон будури лæудтæй дууæ-
уæладзугон дорин хæдзарæ æма сарай, 
уонæй еуæндæс километри идарддæр 
ба минкъий гъæу – Большая Михайловка, 
æдеугурæй си æртæ гъæунги.

Уæд Геуæргийæн, ке зæгъун æй гъæ-
уй, æ гъудий дæр нæ адтæй, уой «фу-
дæй» уордæмæ тагъд рæстæги берæ 
адæм ке ‘рцæудзæнæнцæ æма си устур 
горæт, шахтерти горæт, ке исуодзæнæй. 
Уоми адтæй цалдæр æрдæгкалд шахти, 
англисæгтæй ка байзадæй, уæхæнттæ.

Центрон Казахстани æвзалу ке ес, е 
зундгонд адтæй евгъуд æноси кæрони 
дæр. Æрбахъæрдтæй сæмæ сауæнгæ 
фæсарæйнаг капитал дæр. Искъахтонцæ 
цалдæр шахти æма æвзалу ластонцæ 
бæхтæбæл æма галтæбæл. Фал уæди 
дзамани специалисттæ дзурдтонцæ, 
зæгъгæ, Казахстани æвзалу минкъий ес 
æма ибæл цийфæнди берæ хæрзтæ ку 
бакæнайтæ, уæддæр неци пайда ратдзæ-
нæнцæ.

Инсæйæймаг æнзти еци районмæ 
æ гъос æрдардта профессор Александр 
Александри фурт Ганеев æма исбæрæг 
кодта, зæгъгæ, æвзалуй æвæрæнти бæр-
цæ æй 300 квадратон километри. Уомæй 
специалистти зæрдæ барохс æй. Æ ба-
косæггаг цæйбæрцæбæл ислæудзæнæй, 
уой ку банимадтонцæ, уæд балæдæрд-
тæнцæ, æ коййи аргъ дæр ке нæй.

Раст, гъеуæд арвнæрæгау райгъу-
стæй æригон геолог Мудойти Геуæргий 
федар загъд: Карагандай æвзалуй æвæ-
рæнтæ ‘нцæ берæ фулдæр, 1300 квадра-
тон километри æй, кокс кæмæй рацæуд-
зæнæй, уæхæн хуæрзгъæдæ æвзалуй 
игурæн.

(Уодзæнæй ма).

Нæ гъæуи еу лæг дæс æма цуппаринсæй анзи фæццардæй, фал 
æхецæн некæ нецæмæй исзин кодта. Æма ку рамардæй, уæд се 
'рваддæлти лæг æ кири сæргъи дзоргæй уотæ загъта: «Ци си зæгъ-
он?.. Райгурдæй, фæццардæй æма рамардæй...» Æма уæхæн цард ба 
адæймаг æхецæн гъæуама ма аккаг кæна...»

Расул ГАМЗАТОВ

БЕРЕГИТЕ МАТЕРЕЙ
Воспеваю то, что вечно ново.
И хотя совсем не гимн пою,
Но в душе родившееся слово
Обретает музыку свою.

И, моей не подчиняясь воле,
Рвется к звездам, ширится окрест…
Музыкою радости и боли
Он гремит – души моей оркестр.

Но когда скажу я, как впервые,
Это Слово-Чудо, Слово-Свет, –
Встаньте, люди!
Павшие, живые!
Встаньте, дети бурных наших лет!

Встаньте, сосны векового бора!
Встаньте, распрямитесь, стебли трав!
Встаньте, все цветы!.. И встаньте, горы,
Небо на плечах своих подняв!

Встаньте все и выслушайте стоя
Сохраненное во всей красе
Слово это – древнее, святое!
Распрямитесь! Встаньте!.. Встаньте все!

Как леса встают с зарею новой,
Как травинки рвутся к солнцу ввысь,
Встаньте все, заслышав это слово,
Потому что в слове этом – жизнь.

Слово это – зов и заклинанье,
В этом слове – сущего душа.
Это – искра первая сознанья,
Первая улыбка малыша.

Слово это пусть всегда пребудет
И, пробившись сквозь любой затор,
Даже в сердце каменном пробудит
Заглушенной совести укор.

Слово это сроду не обманет,
В нем сокрыто жизни существо.
В нем – исток всего. Ему конца нет.
Встаньте!..
Я произношу его:
«Мама!»

Кайсын КУЛИЕВ

МЁ МАДЫ ХЪЁЛЁС
Æхсæв миты сæр урс-урсид дары, 
У мæ низ та хуыдалынг, ызнæт – 
Дур хох, дурдзæнд... Мæ удæй лæмары, 
Цард кæй ацыди, уый охыл мæт.

Æз – мæ уаты, рынчынæй, æнкъардæй. 
Рæстæг – иугъæдон, сабыр, фæлмас. 
Фæлæ тар æхсæв фехъуыстон дардæй 
Æз мæ мады фæлмæнзæл ныхас.

Цыд йæ ныхас дæлзæххы æнудæй, 
Уыд йæ фæндиаг рухс ныфс дæттын: 
«Нæй æрæнцой мæрдты дæр мæ удæн, 
Уый куы зонон – уынгæджы дæ ды!..

Уæ, мæ хъæбул, чысыл ма куы уыдтæ, 
Уæд дæ фæдыл цыд, хурау, мæ цæст. 
Уæд æз уыдтæн дæ мад дæр, дæ фыд дæр; 
Уæд дæ лечъыр – мæхæдæг æрмæст.

Ныр æвдадзы хос нал дæн дæ рыстæн, – 
Лæуу дæ рынмæ, мæ хъæбул, хъæддых!..» 
«Уæ, мæ гыцци, фæлварын, дæуыстæн, 
Фæлæ уый фаг куынæ суа мæ тых?!.»

ГАДАТИ Лазæр

АМОНД
Сарай, хуаси лæвæрæнбæл бадуй 

биццеу ‘ма киунуги кæсуй. Æ мадæ рацу-
дæй хæдзарæй. Æ къохтæ къинси гъæстæ.

– Биццеу, сог рафадæ, – дууæ, æртæ 
хатти исдзурдта мадæ, фал биццеу не 
‘змæлуй.

«Абæрегтæ къæдзæхи аууон фæццæ-
унцæ, фæдесонти топпи фæдтæ къæдзæ-
хи дорбæл исæмбалдæнцæ ‘ма скъотгæн-
гæ коми иннæ фарсмæ фесхъиудтæнцæ. 
Ком гъæр, нæгæ фестадæй...» – кастæй 
биццеу киунуги. Мадæ нецибал дзоруй, 
æрмæст лæмбунæг кæсуй æ цæуæти кæ-
стæрмæ ‘ма гъуди кæнуй: «Ме ‘ннæ цæу-
æти федæн бæрæг æй, ке бон си ци æй, 
уой архайуй, фал аци биццеуæй ци рау-
айдзæнæй, уой ба нæ лæдæрун. Киунугæ 
æ къохи ку бафтуйа, уæд си æнæгъæн 
дуйней дæр феронх уй».

Мадæн æхцæуæн æй, биццеу киуну-

гæбæл æновуд ке æй, е, фал ин тæрсгæ 
кæнуй, ци уодзæй, куд уодзæй æ царди 
фæндаг?

«Фæдесонтæ бахъæрдтæнцæ къæд-
зæхи фæстемæ, фал абæрегтæн сæ кой 
дæр некæмибал адтæй, раст цума зæнхи 
скъуди ниххаудтæнцæ, уотæ».

– Уотæ æнцонæй сæ нæ райердзи-
найтæ! – гъæрæй загъта биццеу. Æхцæ-
уæн ин адтæй, абæрегти ке нæ раййаф-
тонцæ, е.

– Ке хæццæ дзорис? – фæрсуй мадæ.
Биццеу искастæй.
«Мæн мадæй рæсугъддæр зæнхæ-

бæл силгоймаг нæййес», – рагъуди кодта.
Еу сахатти фæсте биццеу бадтæй 

пеци дуармæ, устур арти зингитæмæ 
лæмбунæг кастæй.

Гъар хæдзари мадæ нæуæгконд 
тæвдæ æхцинти уæлцъарæ фиуи морæй 
исарста. Фиуи адгин тæф дзиги кодта уо-
лæфæнтæ. Еци рæстæг биццеуæй амонд-
гундæр зæнхæбæл адæймаг нæ адтæй.

ÆГЪУЗАРТИ Саукуй

ЗЁНХИ ДУАР
Мæ мадæ æ тарф сæйги уæззау ний-

нæфтæй:
– Цалдæр хатти мæ уодæй зæнхи 

дуар игон кодтон æма мин нæ бакумдта.
Æз ба загътон:
– Ма игон кæнæ зæнхи дуар, дацци. 

Исон уа – иннæбон, не ‘гасей дæр уордæ-

мæ гъæуй. Ма игон кæнæ дæ цола рист 
зæрдæй зæнхи дуар, дацци, æхуæдæг 
байгон уодзæнæй.

МАДИ ФИНСТЁГ
Мæ хъæболæ, мæ зæрдæлæууæн!
Еунæг хузæ мæмæ адтæй, дæ хузæ, 

æма мин фесавдæй. Мæ хæдзарæй устур 
хæзна фæгъгъудæй. Æхсæвæ мæбæл 
хуссæг нæбал хуæцуй, бонæй цæбæлдæр 
фæттухсун. Цæбæл фæттухсун, уой зонун 
– истæрсун, ку нæбал дæ фæууинон, ку 
нæбал исæмбæлæн кæрæдзей хæццæ...

Зонун æй: ци бæсти цæрис, уоми дин 
устур кадæ ес, рæстæг ба дин æппундæр 
нæййес. Нæййес, æндæр ауал анзи уæд-
дæр еу хатт не 'суадайсæ нæхемæ? Нæй-
йес дин рæстæг æма дæ азуми нæ дарун, 
мæ бундор!

Косæ фæрнæй, дæ дзæбæхи хабæрт-
тæ мæмæ игъусæнтæ. Æз дин ардигæй 
уордæмæ цирагъдарæй лæудзæнæн, 
естæбæл ку тухсай, уæд æй мæ зæр-
дæ базондзæнæй æма дин табу-мендар 
кæндзæнæн. Тухсун дæ нæ бауадздзæ-
нæн. Æма æз дæр цæмæй мацæбæл тух-
сон, уой туххæй мин мæ фæндон исæн-
хæст кæнæ. Дæхецæн еци зин искæнæ 
æма мин дæ хузæ исæрветæ. Дæ хузæ 
дин алли бон ку уинон, уæд мæмæ хæ-
стæгдæр уодзæнæ...

Рарветæ мин дæ хузæ, мæ еунæг! 
Дæуæй мæ хуæздæр хуарз нæ гъæуй.

Ма фæззийнадæ кæнæ.
Рарветæ ‘й...

ЦИТГИЙНАГ НИН ДЁ,
НИЙЙЕРЁГ МАДЁ!..

Мах, республикон газет «Диго-
ри» редакций коллектив, хъæ-
бæр зæрдхъурмæй тæфирфæс 
кæнæн не ‘мкосæг Хекъила-
ти-Хæмицати Маринæ Мориси 
кизгæн, æ цардæмбал

ХЕКЪИЛАТИ
Рамазани фурт Азамат 

цæрунгъæуагæй ке фæззиан 
æй, уой фæдбæл.

